
O‘ZBEKISTON VA TURKIYA 
YETAKCHILARI KO‘P QIRRALI 

HAMKORLIKNING 
DOLZARB MASALALARINI 
MUHOKAMA QILDILAR

O‘zbekiston Respublikasi mustaqilligining 32 yilligiga

Avvalambor, yangi tahrirdagi 
 Konstitutsiyamiz ilgari amal qilib 
kelgan “davlat — jamiyat — inson” 
tamoyilini “inson — jamiyat — dav-
lat” deb oʻzgartirgani, yaʼni, avvalo, 
inson manfaatini har narsadan ustun 
qoʻyishni maqsad qilgani bilan ham 
ahamiyatlidir. 

Yangilangan Konstitutsiyada Oʻz-
bekiston “ijtimoiy davlat” degan tam-
oyil muhrlanib, davlatning bu sohadagi 
maj buriyatlari bilan bogʻliq normalar 
uch barobar oshdi. “Inson qadri uchun” 
tamo yili Konstitutsiyada, qonunlarimiz-
da va davlat idoralari faoliyatida bosh 
mezonga aylandi.

Masalan, har kimning uy-joyli boʻlish 
huquqi belgilandi. Ushbu normaning 
amal qilishi har bir fuqaro, jumladan, 
yosh oilalarning oʻz boshpanasiga ega 
boʻlishini taʼminlab, odamlarning hayot-
dan rozilik darajasini oshirdi.

Prezidentimizning 27-28-iyul kunlari 
qishloq xoʻjaligi va sanoatdagi yirik loyiha-
lar, yangi ishlab chiqarish quvvatlari hamda 
mahallalar hayoti bilan tanishish maqsadida 
Fargʻona viloyatiga tashrifi xayrli ishlar, sa-
mimiy muloqotlarga boy boʻlgani bilan esda 
qoldi.

Amaliy tashrif va  muloqotlar yakuniga yet-
ganidan buyon  bir necha kun oʻtgan boʻlsa-
da, mehnat jamoalari, mahallalardagi katta-
kichik davralar, oilaviy dasturxonlar atrofida 

Prezident tashrifi tafsilotlari, taassu rotlari 
haqidagi suhbatlar, eʼtiroflar hali-hamon 
toʻxtagani yoʻq.  Bu bejiz emas, albatta. 

Eng muhimi, bugungi har bir islohot, av-
valo, inson qadri, shaʼnini yanada yuksalti-
rishga xizmat qilayotganini alohida taʼkidlash 
lozim. Joylarda keng koʻlamda quloch yozib, 
xalq roziligi yoʻlida amalga oshirilayotgan ish-
lar oddiy odamlar hayotiga kirib bormoqda.

DO‘STLIK VA 
INSONPARVARLIK 

DIYORI

XALQIMIZNING MUSHTARAK EZGU 

ORZU-UMIDLARI ROʻYOBGA CHIQAYOTIR

Prezident tashrifidan so‘ng 

ODAMLAR TILIDA 
SHUKRONA,

Bugun oltin vodiyning  dilbar  Fargʻonasiga kelgan kishi 
bu yerdagi oʻzgarishlar, bunyodkorlikni koʻrib hayratga tushadi.  Har bir 

hudud, qishloq va shaharda yaratuvchanlik shukuhi kezmoqda. Odamlarning 
kayfiyati baland. Ular kundalik hayotda yuz berayotgan oʻzgarishlar, farovonlik  

yoʻlida boshlangan tashabbuslardan  mamnun.

Uyida toʻy-maʼraka boʻlganida qarindoshidan avval qoʻshnisini chaqirgan, 
bir kosa issiq ovqatini qoʻshnisiga ilinadigan xalqmiz. Qoʻshnimiz qaysi millat 

vakili boʻlishidan qatʼiy nazar, biz uchun qadrli. Bu xalqimizning qadimiy 
qadriyatlaridan. Prezidentimiz aytganidek, “Oʻzbekistonimizning yer osti va yer 
usti boyliklari koʻp. Lekin bizning eng katta kuchimiz, bebaho boyligimiz bu – 

yagona, ahil oila boʻlib yashayotgan koʻp millatli xalqimizdir”.

Davomi 3-betda

Davomi 5-betda

SAHRO BAG‘RIDA

yuksalish odimlari

Davomi 2-betda

YANGI HAYOT UCHUN, YANGI O‘ZBEKISTON UCHUN!

IJTIMOIY DAVLAT QUVONCHI

Oʻzbekiston bilan Turkiya oʻrtasidagi koʻp qirrali hamkor-
likni yanada kengaytirish va keng qamrovli strategik sheriklik 
munosabatlarini mustahkamlashning dolzarb masalalari koʻrib 
chiqildi.

Siyosiy, savdo-iqtisodiy, investitsiyaviy va madaniy-guma-
nitar hamkorlik hamda ikki mamlakat hududlari oʻrtasidagi sa-
marali aloqalar izchil rivojlanib borayotgani katta mamnuniyat 
bilan qayd etildi.

Sanoat kooperatsiyasi boʻyicha, shu jumladan, energetika, 
togʻ-kon, oziq-ovqat, toʻqimachilik va boshqa tarmoqlarda yan-
gi loyihalarni ilgari surish muhimligi taʼkidlandi.

Boʻlajak qoʻshma tadbirlar rejasi, xususan, oliy darajada-
gi Strategik hamkorlik kengashining navbatdagi yigʻilishini 
oʻtkazish masalalari koʻrib chiqildi.

Mintaqaviy kun tartibidagi masalalar yuzasidan ham fikr al-
mashildi.

OʻzA

31-iyul kuni Oʻzbekiston Respublikasi 
Prezidenti Shavkat Mirziyoyevning 

Turkiya Respublikasi Prezidenti 
Rejep Tayyip Erdogʻan bilan telefon 

orqali muloqoti boʻlib oʻtdi.

Prezident Shavkat Mirziyoyev 31-iyul kuni 
Vengriya, Ozarbayjon va Yaponiya bilan 

investitsiyaviy hamkorlikni rivojlantirish masalalari 
boʻyicha yigʻilish oʻtkazdi.

Maʼlumki, ushbu mamlakatlar katta 
iqtisodiy va investitsiyaviy imkoniyat-
larga ega. Soʻnggi yillardagi muntazam 
muloqotlar tufayli Oʻzbekistonning ular 
bilan munosabatlari strategik sheriklik 
darajasiga koʻtarildi, hamkorlikning turli 
yoʻnalishlarida aloqalar faollashdi.

Davlatimiz rahbari 2019-yilda Ya-
poniyada, 2022-yilda Vengriyada ras-
miy tashrif bilan boʻlgan edi. Ozarbayjon 
Prezidenti va Vengriya Bosh vaziri mam-
lakatimizga kelgan. Shuningdek, Turkiy 
davlatlar tashkiloti, Shanxay hamkorlik 
tashkiloti, “Markaziy Osiyo – Yaponiya” 
tuzilmalari doirasida doimiy fikr almashib 
kelinmoqda.

Siyosiy iroda va oʻzaro manfaatdorlik 
natijasida Vengriya bilan 33 ta, Ozarbay-
jon bilan 27 ta, Yaponiya bilan 13 ta loyi-
ha boʻyicha kelishuvlar imzolangan. 

Yigʻilishda ushbu loyihalarning ijro hola-
ti, ularni amalga oshirish boʻyicha yoʻlga 
qoʻyilgan tizim haqida axborot berildi.

Masalan, Vengriya bilan hamkorlik-
da parrandachilik klasteri tashkil etish, 
aviakompaniya ochish, dori-darmonlar, 
butlovchi qismlar va kimyo mahsulotlari 
ishlab chiqarish rejalashtirilgan.

Ozarbayjon bilan energetika, kimyo, 
transport, mashinasozlik, qurilish so-
halarida hamkorlik qilinmoqda.

Yaponiya bilan loyihalar koʻlami 
ham keng: energetika, turizm, sogʻliqni 
saqlash, farmatsevtika, toʻqimachilik, 
chorvachilik.

Umuman aytganda, Vengriya, 
Ozarbayjon va Yaponiya bilan sheriklik-
dagi ushbu loyihalar natijasida 8 ming-
dan ziyod yangi ish oʻrni, qariyb 1 milliard 
700 million dollarlik eksport imkoniyati 
yaratilishi nazarda tutilgan.

Davlatimiz rahbari loyihalarni oʻz 
vaqtida va sifatli amalga oshirish, bu 
borada masʼullar va investitsiya menejer-
lari ishini jonlantirish zarurligini taʼkidladi.

Ikki tomonlama muloqotlar, jumladan, 
ishbilarmon doiralarning oʻzaro tashrif-
larini tashkil etish orqali yangi loyihalar 
boʻyicha takliflar ishlab chiqish vazifasi 
qoʻyildi. Sanoat, axborot texnologiyalari, 
qishloq xoʻjaligi, sogʻliqni saqlash, xiz-
matlar, taʼlim va innovatsiyalar hamkor-
likning yangi istiqbolli yoʻnalishlari sifa-
tida qayd etildi.

OʻzA

INVESTITSIYA LOYIHALARINING 
IJROSI KO‘RIB CHIQILDI

2023-yil mamlakatimiz uchun 
siyosiy voqealarga boy kechmoqda. 
Yurt ravnaqini belgilaydigan, 
inson qadri ulugʻlangan, barcha 
qatlam manfaatlari inobatga 
olingan yangi tahrirdagi 
Konstitutsiyamiz qabul qilindi. 
Eʼtiborlisi, uning muhokamasida 
xalqimiz faol ishtirok etdi. Shuning 
uchun ham yangilangan Bosh 
qonunimiz “xalq Konstitutsiyasi”, 
deya taʼrif oldi.

dilida mamnunlik 

“Choʻlquvarlar maskani”, “Sanoat shaharchasi” nomlari 
bilan mashhur Qorovulbozor tumani sahro bagʻridagi moʻjiza 

hisoblanadi. 1993-yilda tashkil etilgan tumanda oʻzbek, qozoq, rus, 
tojik, turkman, tatar va boshqa millatlarga mansub 25 mingga 

yaqin aholi yashaydi.

mo‘jiza yaratib

Davomi 4-betda

Boshlanishi 1-betda

ODAMLAR TILIDA SHUKRONA,

ISTAK, INTILISH, IMKONIYAT

Ushbu mahallada maktabgacha taʼlim 
tashkilotlari, savdo va xizmat koʻrsatish 
shoxobchalari bunyod etildi. Bir vaqtlar 
odamlar xayoliga ham kelmagan koʻp qa-
vatli uylar qad rostlamoqda. Shuningdek, bir 
necha yil davomida mahalla fuqarolar yigʻini 
doimiy binoga ega emasligi aholi murojaat-
lari, mavjud muammolari bilan ishlashda 
qiyinchiliklar tugʻdirar edi. Koʻp qavatli uy-
lardan alohida joy ajratilishi mahalla beshligi 
faoliyati uchun ham qulayliklar yaratdi. Hozir 
ushbu ijobiy oʻzgarishlarga hamohang tarz-
da mahalla beshligi, yaʼni rais, xotin-qizlar 
faoli, profilaktika inspektori, hokim yordam-
chisi va yoshlar yetakchisi hamjihatlikda 
aholi uchun xizmat qilib, farovon turmush 
kechirishiga koʻmak bermoqda.

— Ayni vaqtda mahallalar va ularda faoli-
yat yuritayotgan masʼullarga eʼtibor juda 
katta. Faoliyatimiz uchun barcha sharoitlar 
yaratib berilmoqda. Ayniqsa, mahallalarning 
obod boʻlishi uchun amalga oshirilayotgan 
bunyodkorlik ishlarini taʼriflashga til ojiz. Tan 
olib aytish kerak, avval mahalla raisi ning 
zimmasida yuk koʻp edi. Koʻp ishlarga ul-
gurmas edik. Besh yil davomida ijaradagi 
binoda ishlaganmiz. Hozir xotin-qizlar faoli, 
profilaktika inspektori, hokim yordamchisi 

Prezident tashrifidan so‘ng 

Islohot

dilida mamnunlik 

Prezidentimiz uzumzorimizga 
kelib ketganidan buyon  qaysi davra, 
toʻy, maʼrakaga borsam, oʻsha 
uchrashuv haqida soʻrashadi. Suh-
bat taassurotlarini aytib charchamay-
man.  Albatta, bu men uchun katta 
faxr boʻlish bilan birga, zimmamga 
masʼuliyat ham yuklaydi. Endi yana-
da koʻproq ishlash, izlanishlar talab 
etilayotganini his qilyapman. 

Fermer xoʻjaligimiz ish tajribasi bi-
lan yaqindan tanishish istagida boʻlgan 
hamyurtlarimiz safi kengayib bormoq-
da. Kuni kecha Fargʻona vilo yatida 

uzum yetishtirishda Oltiariq tajribasini 
joriy etish boʻyicha koʻrgazmali semi-
nar boʻlib oʻtdi.  Unda tegishli vazirlik-
lar, Qoraqalpogʻiston Respublikasidan 

Davlatimiz rahbarining Fargʻona viloyatiga 
tashrifi haqida ommaviy  axborot vositalari,  ijtimoiy 
tarmoqlardagi tezkor maʼlumotlar bilan tanishib tur-
gandim. Menga qoʻngʻiroq qilib, “Uyingizga Prezi-
dent kelarkan”, deyishdi. Ochigʻi, avvaliga bunga 
uncha ishonmadim. Axir  chekka qishloq, oddiy 
bir oila xonadoniga mamlakat rahbarining  kelishi 
moʻjiza-ku! 

Katta hayajon bilan ota uyimga yetib bordim. 
Ota-onam boshchiligida oilamizning barcha  aʼzolari 
martabali mehmonni intiqib kutayotgan ekan. Ni-
hoyat, biz kutgan moʻjiza real hayotga koʻchib, 
davlatimiz rahbari hovlimizga kirib keldi. Otajonim 

OSMON UZUM, YER UZUM

HAYOTIMNING 
YANGI DAVRI BOSHLANDI

MAHALLAMIZ ENG OBOD MASKAN BOʻLADI

Isaqjon 
BOYMATOV, 
Oltiariq tumanidagi 
“Xayrullo Bahrom
Boymatov” fermer 
xo‘jaligi rahbari

soha masʼullari, barcha viloyatlarning 
hokim oʻrinbosarlari, tuman hokim-

lari, fermer xoʻjaliklari rahbarlari, 
mahalla fuqarolar yigʻinlari rais-
lari, tadbirkorlar ishtirok etib, 
uzumchilikda   Oltiariq tajri-
basini joriy qi lish, tokzorlarni 
koʻpaytirish boʻyicha amaliy 
ishlar bilan tanishdi. 

Keyingi yillarda meva-
sabzavotchilik sohasini yanada 

rivojlantirish,  tashabbuslarni 
qoʻllab-quvvatlash,  ommalashti-

rish borasida boshlangan ishlar oʻz 
samarasini berdi. Xususan, biz ya-
shab turgan Oltiariq tumanida ham 
uzumchilikni rivojlantirish, eksport 
salohiyatini oshirish boʻyicha koʻplab 
ishlar qilinmoqda.   

Prezidentimizning meva-sabza-
votchilik sohasida qoʻshimcha qiy-
mat zanjirini yaratish, uzumchilikni 
rivojlantirishda klaster tizimini joriy 
etish toʻgʻrisidagi qarori hamda bu 
sohani rivojlantirish borasidagi saʼy-
harakatlaridan ruhlanib, 2020-yilda 
umumiy maydoni 75 gektardan ibo-
rat boʻlgan uzumchilik plantatsiya-
sini barpo qildim. Bu yerda “husayni”, 
“kelinbarmoq”, “rizamat”, “mersedes” 
kabi uzum navlari yetishtirilmoqda. 
Ular kelgusi yildan toʻliq hosilga ki-
radi va mavsumda 3 ming tonnadan 
ortiq uzum yetishtiriladi. 

Bizning amaliy ishlarimiz bi-
lan yaqindan tanishish maqsadida 
davlatimiz rahbarining bogʻimizga 

kelgani nafaqat menga, balki 
butun fargʻonaliklarga cheksiz 
quvonch bagʻishladi. Boisi, Prezi-
dentimiz tashrifi davomida xalqning 

 quvonch-u shodliklariga sherik 
boʻlish bilan birga, odamlarni 
oʻylantirayotgan muammolarga ham 
yechim topiladi. Bunga shaxsan 
oʻzim guvoh boʻldim.  Toʻgʻrisini ayt-
sam, Prezidentimiz bilan yuzma-yuz 
gaplashishni xayolimga ham keltir-
magan edim. Ming shukrki, bugun 
yurt otasi bilan dildan suhbatlashish 
baxtiga muyassar boʻldim. 

Suhbatimiz davomida biz, tad-
birkorlarning kelajagini, shu bilan 
birga, yetishtirayotgan mahsulotlari-
miz bozorini, eksportini koʻpaytirish, 
qoʻllab-quvvatlash uchun nimalar 
qilish ke rakligi haqida bergan savol-
lari hamda koʻrsatmalaridan boshim 
 osmonga yetdi. Davlatimiz rahba-
rining samimiyligi suhbatimizga 
oʻzgacha shukuh bagʻishladi, bun-
dan qalbim cheksiz faxr-iftixorga 
toʻldi. Teran nigohi, samimiyligi va 
bizga boʻlgan ishonchi meni hayrat-
ga soldi. Kelgusida, albatta, menga 
bildirilgan ishonchni oqlash va Vata-
nimiz iqtisodiyotiga yanada koʻproq 
hissa qoʻshish yoʻlida astoydil 
mehnat qilaman. 

Davlatoy QO‘RCHIYEVA,
Bag‘dod tumanidagi 23-DMTT 
tarbiyachisi

va onajonim bilan samimiy koʻrishdi. Hovlimizga 
kelgan mahalladoshlarimiz va nuroniylar bilan ham 
dildan suhbat qurdi. Aholining kundalik turmush 
tarzi, oʻy-qarashlari, orzu-maqsadlari bilan qiziqdi. 
Shu pallada xayolimda “Yangi Oʻzbekistonda el 
aziz, inson aziz” tamoyili asosida olib borilayotgan 
olamshumul islohotlarning meʼmori boʻlgan Prezi-
dentimizga minnatdorlik bildirib qoʻyish istagi paydo 
boʻldi. Tabiiyki, katta hayajon bilan oʻzimning kas-
bimdan kelib chiqib, taʼlim, jumladan, maktabgacha 
taʼlim sohasiga katta eʼtibor berilayotgani uchun 
barcha ustozlar nomidan minnatdorlik bildirdim. Dil 
izhorimni samimiy qabul qilgan Prezidentimiz kutil-
maganda “Orzungiz nima?” deb soʻrab qoldi. Men 
Qoʻqon davlat pedagogika institutining maktabga-
cha taʼlim yoʻnalishida sirtdan oʻqish niyatim borli-
gini, biroq hozircha orzum ushalishi uchun ish stajim 
ozgina yetmayotgani, stajim yetishi bilan oliy taʼlim 
olmoqchi ekanimni aytdim. Keyingi jarayonlarni soʻz 
bilan ifodalay olmayman. Menga oʻz sevgan kasbim 
boʻyicha oliy taʼlim yoʻnalishida oʻqish uchun imkoni-
yat yaratib berilganini eshitib, koʻzimga quvonch 
yoshlari keldi. Shunday mehribon, olijanob va sa-
mimiy  Prezidentimiz borligidan faxrlanib ketdim. Bu 
hayrat, his-hayajon kunlar oʻtsa-da, qalbimni tark 
etgani yoʻq. Qoʻni-qoʻshni, hamkasb dugonalarim 
 Prezidentimiz bilan boʻlgan muloqot  haqida soʻrasa, 
toʻlqinlanib hanuz yigʻlab yuboryapman. Axir bu kun 
hayotimda yangi imkoniyat, yangi sahifalar  ochgan 
moʻjizaviy kun sifatida bir umr esimda qoladi.

* * *

Sirasini aytganda, bugun kim bilan suhbatlashmang, yurt taraqqiyoti, el farovonligi 
yoʻlida amalga oshirilayotgan yangilanish, oʻzgarishlardan mamnunligini 
taʼkidlaydi. Chunki yangi Fargʻonaning har bir tongi, har bir kuni shiddatli 
bunyodkorliklarga boy. Asosiysi, odamlar hayotdan rozi boʻlib, yurtimiz ravnaqi 
yoʻlida astoydil mehnat qilmoqda, nuroniylarimiz dilida shukrona mujassam.

Rasuljon KAMOLOV,
“Yangi Oʻzbekiston” muxbiri

Sohibjon AKBAROV,
Bag‘dod tumanidagi “Xitoy” 
mahalla fuqarolar yig‘ini raisi

mingga yaqin aholi yashaydi. Mahallamizning  
oʻsish nuqtasi — dehqonchilik, chorvachilik, 
tikuvchilik. Keyingi yillarda mahalla fuqarolar 
yigʻinlari  ish samaradorligini yaxshilash orqali 
aholi farovonligini oshirish,  turmush tarzi uchun 
muhim boʻlgan shart-sharoitlar yaratib berish 
yoʻlida olib borilayotgan  amaliy islohotlar biz-
ning mahallada ham boʻy koʻrsatmoqda. Eski, 
paxsadan koʻtarilgan uy-joylar oʻrnida yangi 
meʼmoriy yechimga ega boʻlgan zamonaviy bi-
nolar, xizmat koʻrsatish tarmoqlari qurildi. Yozda 
chang, qishda loy koʻchalarni shagʻallashtirish, 
asfalt yotqizish borasida olib borilayotgan ishlar 
koʻlami kengaymoqda. Shu kunga qadar  4 ki-
lometrdan ortiq ichki yoʻl asfaltlandi, koʻcha chi-
roqlari oʻrnatildi, 600 metrdan ortiq toza ichimlik 
suv tarmogʻi tortildi. Har bir murojaat, muammo 
mahalla bilan bamaslahat hal etib kelinyapti. 
Keyingi ikki yilda mahallamizda jinoyatchilik 

bilan bogʻliq salbiy holatlar qayd etilgani yoʻq.
Prezidentimizning  mahalladoshlarimiz bilan 

samimiy muloqotda aholi kundalik hayot tarzi 
uchun munosib shart-sharoitlar yaratib berish, 
bandligini taʼminlash, mavjud muammolarga 
birgalikda  yechim topish xususida aytgan fikr-
lari, takliflarini tinglab  yangi Oʻzbekistonimizda 
el aziz,  inson aziz ekaniga yana bir bor amin 
boʻldim. Muloqot jarayonida  davlatimiz rahba-
rining “Mendan qanday  yordam kerak?” degan 
gaplarini eshitib, gʻururlanib ketdim. Hududimiz-
dagi 22-umumtaʼlim maktabiga qoʻshimcha 
bino qurish kerakligi haqida aytgan taklifim 
Prezidentimiz tomonidan qoʻllab-quvvatlanib, 
yangi bino qurish borasida boshlangan ishlar 
xalqimiz qalbiga gʻurur-iftixor bagʻishladi. Eng 
muhimi, bu ulkan amaliy tashrif kattayu kichik 
koʻnglini charogʻon qildi, yangi maqsad va mar-
ralar  sari dadil qadam tashlashga daʼvat etdi.

Karmana tumani markazidagi Mir Said Bahrom mahallasi namunali 
mahallalardan biri. 2700 dan ortiq aholi istiqomat qiladigan ushbu hudud 
keyingi yillarda bunyodkorlik maydoniga aylandi. Aholi koʻz oʻngida 
boʻlayotgan ijobiy oʻzgarishlardan mamnun. Sababi koʻrimsiz, kichik 
inshootlar oʻrnini zamonaviy binolar egalladi, mahalla infratuzilmasi tubdan 
oʻzgardi. Odamlarning ham bu kabi bunyodkorlikka intilishi mahalla obodligi, 
goʻzal bogʻlar va koʻkalamzorlashtirilgan maydonlarda aks etmoqda. 

va yoshlar yetakchisi raisga har tomonlama 
koʻmakchiga aylangan. Yangi binoga ega 
boʻldik va zarur moddiy-texnik baza ham 
yaxshilandi, — deydi Mir Said Bahrom ma-
hallasi raisi Shokir Karimov.

Hudud yoshlarining zamon talabi dara-
jasida bilim olishi bugun tadbirkorlarning 
eʼtiboridagi masalalardan biriga aylangan. 
Tadbirkor tashabbusi bilan boʻsh turgan 
binoda zamonaviy oʻquv markazi ish bosh-
ladi. Endi mahalladagi yigit-qizlar fanlarga 
oid bilimini mustahkamlashi, xorijiy tillarni 
oʻzlashtirishi, qiziqqan yoʻnalishi boʻyicha 
qoʻshimcha bilim olishi uchun boshqa 
hududlarga borishi shart emas. Yoshlar ilmli, 
ota-onalar esa xotirjam.

Shuningdek, mahallada tadbirkor yosh-
lar ham talaygina. Har bir yigit-qizning oʻz 
qiziqi shi bor. Maqsadlarni roʻyobga chiqarish 
 uchun esa mahalla beshligi yordamga tayyor. 

Rustam Hodiyev hududning faol yoshlari-
dan. Bolaligidan sartarosh boʻlishni maqsad 
qilgan yigit qisqa fursatda koʻrsatilgan 
amaliy koʻmak natijasida tadbirkorga aylan-
di va hozir mijozlarga sifatli xizmat koʻrsatib 
kelmoqda. Daromad esa kutilganidan aʼlo. 

— Uch yildan buyon sartaroshlik qila-
man. Ammo faoliyatim uchun yetarli sharoit 

yoʻq edi. Mahalla fuqarolar yigʻiniga muro-
jaat qilganimdan soʻng hokim yordamchisi 
va yoshlar yetakchisi koʻmagi bilan imtiyozli 
kredit olib, tadbirkorligimni yoʻlga qoʻydim. 
Sartaroshxona uchun mahalla markazidan 
joy ham ajratishdi. Hozir daromadim yaxshi, 
— deydi Rustam Hodiyev.

Mahallada yoshlarning boʻsh vaq-
tini mazmunli tashkil etish, ularni nazorat-
siz qoldirmaslik, qiziqishiga qarab hunar 
oʻrganishiga imkon yaratish, tadbirkorlikka 
yoʻnaltirish borasidagi amaliy ishlar koʻp. 
Tengdoshining yutugʻi, erishgan natijasi 
boshqa yigit-qizlarga ham oʻrnak. Asosiysi, 
hududda istiqomat qiluvchi yoshlar tashab-
buslarini mahalla faollari har tomonlama 
qoʻllab-quvvatlamoqda. 

Mahalla drayveridan kelib chiqib, hudud-
da tadbirkorlar safi kengayib bormoq da. Xu-
susan, aholiga sifatli tibbiy xizmat koʻrsatish 
borasida ham sogʻlom raqobat muhiti 
mavjud. Tabiiyki, shifo maskanlari sonin-
ing ortishi xizmat koʻrsatishga ijobiy taʼsir 
etadi. Fuqarolarda esa tanlash imkoniyati 
paydo boʻladi. Tibbiyot muassasalarida be-
morlarga tashxis qoʻyish, davolash  uchun 
barcha imkoniyatlar bilan birga, aholini 
sogʻlomlashtirish, profilaktik tibbiy koʻrikdan 
oʻtkazish kabi afzalliklar borki, bu salomatlik 
muhofazasida muhim oʻringa ega. 

Qator yillar davomida karmanaliklar zarur 
tibbiy tekshiruvlardan oʻtish uchun viloyat 
markazi yoki boshqa hududlarga borishga 
majbur boʻlardi. Bu esa bemorlar uchun  

noqulaylik keltirib chiqarish bilan birga, oila 
byudjetiga ham sezilarli taʼsir koʻrsatardi. 
Endi barcha tibbiy xizmatlar bitta shifo mas-
kanining oʻzida koʻrsatilmoqda. 

Mahallada ijtimoiy himoyaga muhtoj 
aholi qatlamiga alohida eʼtibor qaratiladi. 
Boisi, toʻrt muchasi sogʻlom inson maqsad-
lariga mustaqil, oʻzgalar koʻmagisiz erishishi 
mumkin. Nogironligi boʻlgan fuqarolarga 
koʻrsatilayotgan eʼtibor ularning ertangi 
kunga ishonchini oshiradi, qolaversa, doi-
miy daromad manbaiga ega boʻlishiga 
imkon yaratadi. Mahallaning Samarqand 
koʻchasida istiqomat qiluvchi Nilufar Zohi-
dova va turmush oʻrtogʻining eshitishda nuq-
soni bor. Shunday boʻlsa-da, ular mehnat 
orqali kelgan rohatning qadrini yaxshi ang-
laydi. Oʻz xonadonida non mahsulotlarini 
tayyorlayotgan xonadon sohiblari mahalla 
faollarining koʻmagi bilan daromadga ega 
boʻlishyapti. Mazali nonlarning esa xaridori 
koʻp. 

— Ushbu oila bekasini “Ayollar daftari”ga 
roʻyxatga olib, har tomonlama koʻmak ber-
dik. Eshitishida nuqson boʻlsa-da, ishga 
layo  qatlilik darajasini oʻrganib, imtiyozli 
kredit olib berildi. Hozir u turmush oʻrtogʻi bi-
lan uyida novvoylik qilib, doimiy daromadga 
ega boʻlyapti. Mahallamizdagi yordamga 
muhtoj xotin-qizlar eʼtiborimizda. Ularni har 
jihatdan qoʻllab-quvvatlamoqdamiz, — dey-
di Mir Said Bahrom mahallasi xotin-qizlar 
faoli Zubayda Sharipova. 

Toshkent koʻchasi 6-uy. Bir qarashda bu 
yerda kimdir yashaganiga ishongingiz kel-
maydi. Savdo doʻkoni uchun ajratilgan joyda 
9 yil davomida 3 farzandi bilan yashagan 
onaning xavotirini tushunish qiyin emas. 
Qulash arafasiga kelib qolgan devorlar, qish-
da sovuq xonalar, qoʻlbola chorpoya, eski 
argʻimchoq va allaqachon foydalanishga 

yaroqsiz holga kelgan velosiped. Turmush 
oʻrtogʻidan erta ayrilgan Feruza Roʻziyeva 
uchun bundan ortiq sinov boʻlmaydi. Yillar 
davomida umidi soʻnmagan onaning xoti-
ralari bizni ham toʻlqinlantirdi. 

Qulay boshpanasi boʻlmagan 3 nafar far-
zandning onasi uchun uy-joy bilan bogʻliq 
qiyinchiliklar endi xotiraga aylandi. Yolgʻiz 
ayolning tashvishi mahalla faollari, mu-
tasaddilarni befarq qoldirmadi. Unga Kar-
mana tumanida barpo etilayotgan “Yangi 
Oʻzbekiston” massividagi koʻp qavatli uylar-
dan 2 xonali shinam xonadon taqdim etildi. 
Endi uning farzandlarini mazali taomlar bilan 
siylashi uchun oshxona, mehmonlarni xijo-
lat boʻlmasdan kutib olishi uchun imkoniyati 
bor. Qisqa fursatda uysiz ayoldan yangi xo-
nadon sohibasiga aylangan ona quvonchini 
baʼzida soʻzlar orqali taʼriflash mushkul.

— Oʻz uyim, farzandlarimning alohida 
xonasi boʻlishini orzu qilardim. Uzoq yillar 
sovuq va sharoiti yoʻq binoda yashab, umid 
doim yuragimda boʻlgan. Mahallamiz mu-
tasaddilari koʻmagi bilan ehtiyojmand ayol 
sifatida menga koʻp qavatli uylardan xo-
nadon ajratilgani hayotimdagi eng quvonchli 
voqea boʻldi. Farzandlarim uchun barcha 
imkoniyat bor. Maktab yaqin, uyimiz oldida 
oʻyingohlar. Juda ham xursandman, — dey-
di Feruza Roʻziyeva.

Mahallada hayot qaynaydi. Hamma oʻz 
ishi, yumushi bilan band. Vazifalar aniq, 
rejalar puxta oʻylangan. Aholi farovon-
ligi esa eʼtibor markazida. Faollarning har 
kunlik ishi kimningdir mushkulini oson qi-
lish, qaysidir fuqaroga koʻmak berish, ish-
sizning bandligini taʼminlash, yoshlarni 
kasb-hunarga oʻrgatish, xullas, kishilarning 
hayotidan mamnun holda yashashiga hissa 
qoʻshishdan iborat. Muhimi, buning uchun 
istak, intilish, imkoniyat bor. Natijalar esa 
karmanaliklarning koʻz oʻngida namoyon 
boʻlaveradi.

G‘olib ABDUSALOMOV,
“Yangi O‘zbekiston” muxbiri

2020-yilda umumiy maydoni 75 gektardan iborat 
boʻlgan uzumchilik plantatsiyasini barpo qildim. 
Bu yerda “husayni”, “kelinbarmoq”, “rizamat”, 
“mersedes” kabi uzum navlari yetishtirilmoqda. Ular 
kelgusi yildan toʻliq hosilga kiradi va mavsumda 3 
ming tonnadan ortiq uzum yetishtiriladi. 

Hududimizdagi 22-umumtaʼlim 
maktabiga qoʻshimcha bino 
qurish kerakligi haqida aytgan 
taklifim Prezidentimiz tomonidan 
qoʻllab-quvvatlanib, yangi bino 
qurish borasida boshlangan 
ishlar xalqimiz qalbiga gʻurur-
iftixor bagʻishladi. Eng muhimi, 
bu ulkan amaliy tashrif kattayu 
kichik koʻnglini charogʻon qildi, 
yangi maqsad va marralar  sari 
dadil qadam tashlashga daʼvat 
etdi.

Qishlogʻimizga Prezidentimizning tashrifi 
koʻhna  maskanga yangi hayot, farovonlik olib 
keldi. Mahallamizdagi 636 ta xonadonda 3 

MAHALLA BESHLIGI FAOLIYATI MEZONI



Aholi kafolatlangan bepul tibbiy xiz-
matlardan foydalanishi belgilandi. Umu-
man, Konstitutsiyada aholi salomatligini 
asrash bilan bogʻliq normalar 4 barobar 
koʻpaytirildi. Bu aholi sogʻligʻini ishonchli 
muhofaza qilish, onalar va bolalar oʻlimi, 
yuqumli kasalliklar tahdidini bartaraf 
etishda juda muhim ahamiyatga ega.

Konstitutsiyaga koʻplab konseptual 
yangi normalar kiritildi. Misol uchun, 
20-moddada insonning davlat organlari 
bilan oʻzaro munosabatlarida yuzaga 
kela digan qonunchilikdagi barcha ziddi-
yat va noaniqliklar inson foydasiga talqin 
etilishi belgilandi.

Davlatning oʻqituvchilar shaʼni va qadr-
qimmatini himoya qilish, ularning ijtimoiy 
va moddiy farovonligi, kasbiy jihatdan 
oʻsishi toʻgʻrisida gʻamxoʻrlik qilish maj-
buriyati kuchaytirildi.

Bundan tashqari, davlat fuqarolarning 
bandligini taʼminlash, ularni ishsizlikdan 
himoya qilish, shuningdek, kambagʻallikni 
qisqartirish choralarini koʻrishi ham mus-
tahkamlandi. 

Har kim ishsizlikda ijtimoiy taʼminot 
 olish huquqiga egaligi, pensiya, nafaqa va 
boshqa ijtimoiy yordam miqdori eng kam 
isteʼmol xarajatlaridan oz boʻlishi mumkin 
emasligi belgilandi. 

Yuqoridagi siyosiy jarayonga hamo-
hang tarzda 2023-yil 9-iyul kuni yurtimiz-
da yana bir muhim siyosiy tadbir — mud-
datidan oldin Oʻzbekiston Respublikasi 
Prezidenti saylovi oʻtkazildi. Xalqimiz say-
lovda faol qatnashdi. Jizzax viloyati say-
lovchilari ovoz berish jarayonida 91,16 
foiz natija bilan mamlakatimizda yetak-
chilik qildi. Bu raqamlardan ham koʻrish 
mumkinki, yurtdoshlarimiz oʻz kelajagi va 
farzandlari taqdiriga befarq emas.

Davlatimiz rahbari tashabbusi bilan 
amalga oshirilayotgan keng koʻlamli is-
lohotlar barcha sohalarda, aholi turmush 
darajasida namoyon boʻlmoqda.

Xususan, ilgari sanoati asosan un, yogʻ 
va paxtadan iborat boʻlgan Jizzax vilo-
yatida bugungi kunda qurilish materiallari, 
toʻqimachilik, elektrotexnika, optik tola, 
avtomobilsozlik kabi yuqori qoʻshilgan 
qiymat yaratadigan tarmoqlar paydo 
boʻldi. Oxirgi 6,5 yilda hudud iqtisodiyoti 
1,4 barobar oʻsib, 27 trillion soʻmni tashkil 
etdi. Bunda sanoat hajmi 2 milliard dollar 
qiymatidagi loyihalar hisobiga 1,8 barobar 
koʻpaydi, uning yalpi hududiy mahsulot-
dagi ulushi 2 karra oshib, 20 foizga yaqin-
lashdi. Sanoat hududning barcha tuman-
lariga kirib, aholi daromadlarini oshirdi. 
Sanoat, qishloq xoʻjaligi, turizm va xizmat 
koʻrsatish sohalarida jami 400 mingdan 
ziyod yangi ish oʻrni yaratildi.

Maktabgacha taʼlim qamrovi 16 foiz-
dan 75 foizga, oliy taʼlimda esa 14 foiz-
dan 34 foizga yetdi. Tibbiyot muassasalari 
soni 280 tadan 450 taga oshdi. Mahal-
lalarga 700 kilometrdan ziyod suv tar-
moqlari oʻtkazilib, 250 ming aholi ilk bor 
ichimlik suv bilan taʼminlandi. 6,5 ming 
oilani uy-joy bilan taʼminlash uchun 2 tril-
lion soʻmdan ziyod imtiyozli kredit ajratildi. 
Natijada aholining turmush sharoiti yax-
shilandi, ertangi kunga ishonchi kuchaydi.

Bayrambek UZOQOV, 
O‘zbekiston Respublikasi 
Prezidentining 
Jizzax viloyatidagi 
Xalq qabulxonasi mudiri

Prezidentimizning Jizzax viloyatidagi 
saylovchilar bilan uchrashuvida viloyatni 
ijtimoiy-iqtisodiy rivojlantirish boʻyicha 
beshta strategik yoʻnalishdagi reja bayon 
etildi.

“Oʻzbekiston — ijtimoiy davlat” tamo-
yili asosida, avvalo, shu sohalarni rivoj-
lantirish ustuvor vazifa ekani taʼkidlandi. 
Amalga oshirilgan kuchli ijtimoiy siyosat 
natijasida mamlakatimizda maktabgacha 
taʼlimga qamrov 27 foizdan 72 foizga, oliy 
taʼlim bilan qamrov esa 9 foizdan 38 foiz-
ga oshdi, maktablarda qoʻshimcha 700 
ming oʻquvchi oʻrni yaratildi. 

Prezidentimiz aytganidek, bu ishlar 
aslo toʻxtab qolmaydi. 2030-yilgacha 
Jizzax viloyatida 400 ta yangi bogʻcha 
va yangi maktab quriladi, mavjudlari-
ning quvvati oshiriladi. Natijada makta-
bgacha taʼlim qamrovi 100 foizga yetka-
ziladi.

Aholi salomatligini asrash doirasida 
85 ta tibbiyot muassasasi quriladi va 
taʼmirlanadi. Xususan, allergologiya, 
urologiya, neyroxirurgiya kabi 12 ta  ix-
tisoslashtirilgan markaz filiali, perinatal 
markaz ishga tushiriladi.

Aholining uy-joyga ehtiyojini qondirish 
maqsadida 25 ming oilaga moʻljallangan 
500 ta koʻp qavatli uy barpo etiladi.

Viloyatda eng dolzarb boʻlgan 
ichimlik suv masalasi boʻyicha Zaraf-
shon daryosidan 160 kilometr magis-
tral quvur tortilib, 600 ming aholining 
suv taʼminoti yaxshilanadi. Hududning 
markazlashgan ichimlik suv taʼminoti 
90 foizga yetkaziladi.

Qayd etish joizki, ayni paytda aholisi 
1 million 443 mingdan ortiq boʻlgan Jiz-
zax viloyatida markazlashgan toza ichim-
lik suv bilan taʼminlanganlik darajasi 62 

foizni tashkil etadi. Lekin bugun vilo-
yatning 38 foiz aholisi hamon muqo-
bil ichimlik suv manbalaridan foy-
dalanib kelmoqda. Shu va boshqa 
davlat dasturlari ijrosini taʼminlash 
maqsadida aholining toza ichim-
lik suvga boʻlgan talabini toʻla 
qondirishda  Prezidentimizning 2018-
yil 4-maydagi “Jizzax viloyati aholisini 
sifatli ichimlik suvi bilan taʼminlashni 
yaxshilash chora-tadbirlari toʻgʻrisida”gi 
qarori muammoni hal etishning muhim 
omili boʻlmoqda.

Yuqoridagi qaror asosida “Zarafshon 
daryosi suvidan foydalanish hisobiga 
Jizzax viloyatining ichimlik suv taʼminoti 
tizimini yaxshilash” loyihasi toʻliq amalga 
oshirilgach, suv tanqisligi kuzatilayotgan 
Jizzax shahri, Baxmal, Gʻallaorol, Sharof 
Rashidov, Paxtakor, Zafarobod, Doʻstlik, 
Mirzachoʻl tumanlari aholisining toza 
ichimlik suv bilan taʼminoti yaxshilanadi. 
Bu, oʻz navbatida, aholining obihayot bi-
lan taʼminlanishi barobarida hududlarni 
rivojlantirishda ham muhim ahamiyat 
kasb etadi.

2 0 3 0 - y i l g a  q a d a r  v i l o y a t d a 
kambagʻallik darajasini 16 foizdan 5 
foizga qisqartirish, 370 ming aholi bandli-
gini taʼminlash maqsad qilingan. Buning 
 uchun har bir tumanda ishsiz aholini 
kasbga tayyorlaydigan mono-markazlar 
tashkil etiladi. Oilaviy tadbirkorlik das-
turlari doirasida 5 trillion soʻm imtiyozli 
kredit ajratilib, loyihalar qoʻl mehnatidan 
sanoatlashgan ishlab chiqarish bosqichi-
ga oʻtkaziladi. 

Barqaror iqtisodiy oʻsishni taʼminlash 
maqsadida keyingi 7 yilda sanoat ish-
lab chiqarish hajmi 2 barobar oshiriladi. 
Sanoat mahsulotlari eksporti 6 karra 
oshirilib, 1 milliard dollarga yetkaziladi. 
Viloyatga 14 milliard dollar investitsiya 
jalb qilinib, 6 mingdan ziyod loyiha ishga 
tushiriladi. 

Prezidentimiz mamlakatimizda aho-
lini kambagʻallikdan chiqarish boʻyicha 
yangi islohot asoschisi va muallifi boʻldi. 
Ehtiyoj mandlarni hisobga olish, kasbga 
oʻqitish, tadbirkorligiga koʻmaklashish 
orqali ularning bandligi va ijtimoiy hi-
moyasini taʼminlash boʻyicha mutlaqo 
yangi tizim yaratildi.

Ushbu davrda 2 milliondan ortiq yoki 
2017-yilga nisbatan 5 barobar koʻp oila 
davlatning ijtimoiy himoyasi bilan toʻliq 
qamrab olindi. 

Tariximizda ilk bor 200 ming gektar 
sugʻoriladigan paxta va gʻalla ekiladigan 
yer 2 milliondan ziyod aholiga, birinchi 
navbatda, ehtiyojmandlarga dehqon 
xoʻjaligini yuritish — bozorbop oziq-
ovqat ekinlari yetishtirish uchun taqsim-
lab berildi.

Jizzax viloyatida ham paxta va 
gʻalladan boʻshagan 14 ming gektar yer 
aholiga berilib, 100 ming kishining bandli-
gi taʼminlanmoqda. Endi yana 15 ming 
gektar yer oziq-ovqat ekinlari yetishtirish 
uchun ajratiladi. Agrar sohada 1,3 mil-
liard dollarlik 1,5 mingta loyiha amalga 
oshirilishi hisobiga qishloq xoʻjaligi 

mahsulotlari hajmi 1,5 karra oshiriladi, 
eksport 500 million dollarga yetadi. Ekin 
maydonlarida suvni tejovchi texnologiya-
lar joriy etiladi, koʻp kanallar beton qopla-
maga va yopiq quvurli sugʻorish tizimiga 
oʻtkaziladi. 

Prezidentimiz Shavkat Mirziyoyev 
lavozimga kirishish tantanali marosimi-
ga bagʻishlangan Oliy Majlis palatalari 
qoʻshma majlisidagi nutqida “Kechagi 
natija, kechagi qarash va mezonlar endi 
tarix. Ular endi bizni qoniqtirmaydi. Yangi 
davr uchun yangi gʻoya va tashabbuslar 
kerak, yangi natijalar kerak”, dedi. Bu yan-
gi Oʻzbekiston islohotlariga uygʻun tarzda 
dadil odimlayotgan mamlakatimizning 
bugungi kundagi pirovard maqsadlaridan 
biriga aylandi.

Haqiqatan, oʻtgan qisqa vaqtda mam-
lakatimizda olamshumul oʻzgarishlar yuz 
berdi. Prezidentimizning xalqchil tashab-
buslari va konseptual gʻoyalari asosida 
Yangi Oʻzbekiston taraqqiyot  strategiyasi 
ishlab chiqildi. 

Unda yangi Oʻzbekistonimizning mus-
tahkam poydevorini barpo etishda “In-
son — jamiyat — davlat” va “Inson qadri 
uchun” degan ezgu gʻoyalar ustuvor etib 
belgilab qoʻyildi. Yaʼni avval inson, keyin 
davlat tamoyili yaratildi.

Koʻplab norozi l ik larga sabab 
boʻlayotgan, xalqimiz manfaatiga aloqa-
dor boʻlgan mulk huquqi daxlsizligi Kons-
titutsiyada mustahkamlandi. 

Tadbirkorlarga qancha yillardan buyon 
toʻsiq boʻlib kelayotgan yuzlab muammo-
lar yechim topdi, ularga juda katta im-

koniyatlar yaratildi. 
Agrar sohada ilgari hatto tasav-

vur qilib boʻlmagan oʻzgarishlar 
yuz berdi. Paxta va gʻallachilikda 
davlat buyurtmasidan toʻliq 
voz kechilib, erkinlik berildi, 
fermerlarning manfaatdor-
ligi oshdi. Eng quvonarlisi, 
sohada majburiy mehnatga 
barham berildi. 

Agar raqamlarga eʼtibor 
qaratadigan boʻlsak, dav-
latimiz rahbari saʼy-harakati 

bilan oʻtgan olti yarim yilda 
mamlakat yalpi ichki mahsu-

loti hajmi tarixiy koʻrsatkich — 
80 milliard dollarni tashkil etib, 

eksport hajmi 1,5 barobar, xorijiy 

investitsiyalar hajmi esa 3 barobar oʻsdi. 
Buning natijasida aholining xarid qobiliyati 
va oʻrtacha oylik ish haqi qariyb 2 barobar 
oshdi. 

Oʻtgan yillar mamlakatimizning nafaqat 
ichki, balki tashqi siyosatini ham tubdan 
oʻzgartirgan davr boʻldi. Prezidentimizning 
Birlashgan Millatlar Tashkiloti minbaridan 
turib ilgari surgan bir qator global tashab-
buslari dunyo hamjamiyati tomonidan faol 
qoʻllab-quvvatlanmoqda. 

Albatta, bu natijalarga erishish oson 
boʻlmadi, erishilayotgan har bir maqsad 
ulkan mashaqqat va mehnat talab qiladi. 
Saʼy-harakatlar, aniq maqsadni koʻzlab 
qilinayotgan ishlar bugun oʻz samarasini 
bermoqda. Muhimi, xalqimiz ushbu islo-
hotlar mohiyatini chuqur anglab, qoʻllab-
quvvatlamoqda. 

Prezidentimizning “Hech bir fuqaro 
oʻz muammosi bilan yolgʻiz qolib ketishi 
mumkin emas”, “Biz eshitadigan davlat-
miz”, degan talablari barcha rahbarlar 
uchun dasturilamal boʻlmoqda. Bugun 
fuqarolarning birorta murojaati eʼtibordan 
chetda qolmaydigan tizim yaratilgan.

Prezidentimizning “Xalq davlat ido-
ralariga emas, davlat idoralari xalqimizga 
xizmat qilishi kerak” degan tamoyili aso-
sida barcha darajadagi idora rahbarlari 
aholining muammolari, murojaatlari bilan 
shugʻullanmoqda.

Umuman olganda, aniq reja asosida 
qilingan harakatlar samarasi oʻlaroq, 
bugun Xalq qabulxonalariga kelib 
tushayot gan murojaatlar ham oʻz yechi-
mini topmoqda.

Jizzax viloyatining barcha mahallalari-
da muntazam ravishda ommaviy qabul-
lar, vakolatli organlar ishtirokida tanqidiy 
muhokamalar oʻtkazilishi natijasida mu-
rojaatlar soni oʻtgan yilga nisbatan 19 
foizga kamayishiga erishildi. Ahamiyatlisi, 
oʻtkazilgan sayyor qabullar natijasida 
fuqarolar oʻz muammolariga ijobiy yechim 
topmoqda.

Jismoniy va yuridik shaxslar har bir 
murojaatining ijrosi alohida nazoratga 
olingani, tashkilot va idoralar rahbarla-
rining xalq bilan muloqot tizimi shakl-
langani bois, Oʻzbekiston Respublikasi 
Prezidentining virtual va Xalq qabul-
xonalari orqali kelib tushgan murojaat-
larning 13,5 mingdan ziyodi ijobiy hal 
etildi.

Shubhasiz, har bir murojaat ortida in-
sonlar taqdiri turadi. Shu bois, murojaat-
larda koʻtarilayotgan masalalar qaysi so-
hada koʻpayib borayotgani, qaysi hudud 
va tarmoqda muammolar yigʻilib qolgani, 
qanday oilalar davlatimizning eʼtibor va 
ragʻbatiga koʻproq muhtoj boʻlayotgani 
boʻyicha Xalq qabulxonalari tomonidan 
doimiy tahlillar olib borilmoqda. Tahlil-
lar natijasida tumanlarda ham ijobiy 
koʻrsatkichlar soni ortib borayotgani 
koʻrinadi. Joriy yilning olti oyi davomi-
da masalalarni ijobiy hal etish darajasi 
Mirzachoʻl tumanida 66 foiz, Forish tu-
manida 64 foiz, Zarbdor tumanida 63 
foiz, Arnasoy tumanida 62 foiz, Baxmal 
tumani da 62 foizga yetgan.

Quvonarlisi, murojaatlar yechimi 
oʻlaroq, odamlarimizda rozilik hissini 
oshirayotgan bunday amaliy natijalarni 
oʻnlab, yuzlab keltirish mumkin. Bundan 
buyon ham murojaatlar bilan ishlashda 
talabchanlik va sinchkovlik kuchaytiriladi 
hamda qonun ustuvorligi taʼminlanadi.

Bu esa davlatimiz rahbarining “Yangi 
Oʻzbekiston, bu — avvalo, inson qadri 
ulugʻlangan, millati, tili va dinidan qatʼi na-
zar, har bir vatandoshimiz oʻz salohiyatini 
roʻyobga chiqarishi uchun barcha imkoni-
yatlar yaratilgan mamlakatdir”, degan 
gapining amaldagi isbotidir.

Albatta, amaliy natijalar bilan birga 
kamchiliklar ham mavjud. Ularni ham 
bos qichma-bosqich bartaraf etish 
yoʻllari izlanmoqda. Asosiysi, xalqimiz 
ogʻizbirchilikda yurtimizda Uchinchi Re-
nessans poydevorini yaratishni maqsad 
qilgan. Prezidentimiz boshchiligida yuk-
sak maqsad — har tomonlama rivoj-
langan yangi Oʻzbekistonni birgalikda 
barpo etishga mahkam bel bogʻlagan. 
Biz ishona miz, keng koʻlamli islohotlar 
natijasida yaqin yillarda jonajon yurtimiz 
dunyoning eng taraqqiy etgan davlatlari 
qatoridan joy oladi. Zero, buning uchun 
mustahkam zamin yaratib oldik va aniq 
oʻylangan rejalarimiz bor. 

Fikrimizni bitta misol bilan mustahkam-
lab qoʻyamiz: Prezidentimiz Jizzax vilo-
yatidagi saylovchilar bilan uchrashuvda 
yoshlarga oid davlat siyosatini yanada ta-
komillashtirish borasida bir qator tashab-
buslarni ilgari surgan edi. Unda yoshlar 
bandligini taʼminlash boʻyicha yetti yillik 
katta dasturni amalga oshirish, yoshlarga 
zamonaviy bilim va koʻnikmalarni oʻrgatib, 
yuqori daromadli sohada ishlay olishi 
 uchun sharoit yaratish, axborot texnologi-
yalari taʼlimi va xizmatlar zanjirini ishga 
tushirish, koʻproq yoshlarni sportga jalb 
qilish kabi katta tashabbuslar haqida soʻz 
bordi.

Bu kabi maqsadlarni amalga oshirish 
asnosida har bir viloyatda “Yoshlar ijti-
moiy-iqtisodiy markazi”ni tashkil qilish, 
“Mening birinchi uyim” loyihasi doirasida 
har bir viloyat markazida aynan yoshlar 
uchun yiliga mingta uy-joy qurish koʻzda 
tutilayotgani ham gʻoyat muhimdir. Qola-
versa, kollej va texnikumlarda kasb-hu-
narga oʻqitish tizimi isloh qilinib, OTM-
larda amaliyotga yoʻnaltirilgan kasb larga 
tay yorlash muddati qisqartirilishi ham 
yosh lar uchun katta imkoniyatlar eshigini 
ochishi shubhasiz.

Bu bejiz emas, albatta. Oʻzingiz oʻylab 
koʻring, keyingi 3 yilda 250 ming yoshga 
6 trillion soʻmdan ziyod imtiyozli kredit 
ajratilgan. Pirovardida, yosh tadbirkor-
lar soni 200 mingdan oshdi. Yoshlarni 
ijtimoiy qoʻllab-quvvatlash maqsadida 
130 ming talabaga 1 trillion 700 milliard 
soʻm taʼlim kreditlari ajratildi. 53 ming 
ehtiyojmand talabaga oʻqish uchun kon -
trakt pullari, 81 ming talabaga uy-joy ija-
rasi xarajatlari toʻlab berildi. Bularning bari 
mamlakatimizda yosh kadrlarning salohi-
yatli, fidoyi va jonkuyar avlodi yetishib ke-
layotganidan dalolat beradi.

Yuqorida aytganimizdek, mam-
lakatimiz dunyoning eng taraqqiy etgan 
davlatlari qatoridan joy olishi uchun mus-
tahkam zamin yaratganimiz asosi ham 
shu — yangi Oʻzbekiston yoshlari uchun 
berilgan katta imkoniyatlar. Bu yoʻlda 
maqsadimiz aniq, yoʻlimiz aniq, rejalari-
miz aniq — ijtimoiy davlat tamoyilla-
rini hayotga hech ogʻishmay tatbiq etish. 
Zero, ijtimoiy davlat quvonchini xalqimiz 
bilan birgalikda, hamjihatlikda, birdamlik 
va mehr bilan his qilsak, uning qadriga 
yetsak va oʻz zimmamizdagi vazifalarni 
vijdonan bajarsak, hech kim bizga teng 
kela olmaydi.

Boshlanishi 1-betda

O‘zbekiston Respublikasi mustaqilligining 32 yilligiga

IJTIMOIY DAVLAT QUVONCHI
HAYOTIMNING 

YANGI DAVRI BOSHLANDI

32023-yil 1-avgust, 151-sonYANGI O‘ZBEKISTON



Prezidentimizning joriy yil 17-fevral kuni 
Buxoro viloyatiga tashrifi chogʻida beril-
gan topshiriqlar ijrosini taʼminlash uchun 
Qorovulbozor tumanini ishsizlikdan xoli 
hududga aylantirish borasida keng qam-
rovli ishlar amalga oshirilyapti. Xususan, 
“Mahallamizni ishsizlikdan xoli hududga 
aylantiramiz” shiori ostidagi  ishlar yanada 
keng quloch yoymoqda.

Tumanda joriy yilda 4 mingdan ortiq 
yangi ish oʻrni tashkil etish rejalashtirilgan 
boʻlib, uning 918 tasi tadbirkorlik va xizmat 
koʻrsatish sohasiga toʻgʻri keladi. Aholini 
tadbirkorlikka jalb qilish maqsadida 18 mil-
liard soʻmlik imtiyozli kredit ajratilishi bel-
gilangan. 

— Davlatimiz rahbari  viloyatimizga  
tashrifi chogʻida sektor rahbarlari bilan 
oʻtgan yili amalga oshirilgan ishlar hamda 
joriy yilgi rejalari boʻyicha birma-bir suhbat-
lashdi, — deydi Qorovulbozor tumani hoki-
mi Akmal Ostonov. — Mazkur uchrashuv-
da men ham hisobotimni taqdim etdim va 
2023-yili tumanimizda sanoat yoʻnalishida 
yaratiladigan yangi ish oʻrinlari boʻyicha 
takliflarimni aytdim. Prezidentimiz tumani-
mizni ishsizlikdan xoli hududga aylantirish 
borasidagi yoʻnalish, vazifa va topshiriqlar-
ni aniq belgilab berdi.  

Shu yilning oʻzida katta-kichik 133 ta 
korxonani ishga tushirishni rejalashtir-
ganmiz. Tuman ahliga savdo va maishiy 
xizmat koʻrsatish tarmoqlari bilan birga, 
sanoat mahsulotlari ishlab chiqarish ham-
da qurilish sohasini rivojlantirish  uchun 
zarur infratuzilma yaratilmoqda. Agar 
aholi bandligini taʼminlashga, sogʻligʻini 
mustahkamlashga, yashash uchun zarur 
boʻlgan barcha shart-sharoitlarni yaratib 
berishga astoydil harakat qilsak, fuqa-
rolarning ertangi kunga boʻlgan ishonchi 
yanada ortadi. 

Yirik investitsiya loyihalari 
amalga oshiriladi

Xalqimiz kechagidan koʻra bugun yax-
shi yashashni istaydi. Yoʻlining asfaltlani-
shini, xonadoniga toza ichimlik suv kirishi-
ni, tabiiy gaz, uzluksiz elektr taʼminotini, 
har bir qishloqda maktab va bogʻcha 
boʻlishini xohlaydi. 

Davlatimiz rahbarining joriy yil 
14-iyundagi “Buxoro viloyatining Qoro-
vulbozor tumanida quvvati 500 MVt 
boʻlgan quyosh fotoelektr stansiyasini 
qurish” investitsiya loyihasini amalga 
oshi rish chora-tadbirlari toʻgʻrisida”gi 
qarori tuman kelajagida muhim ahami-
yat kasb etadi. Elektr energiyasi ishlab 
chiqarish manbalarini diversifikatsiya 
qilish, aholining va iqtisodiyot tarmoq-
larining energiya resurslariga ortib bo-
rayotgan ehtiyojini taʼminlash, elektr 
energiyasi ishlab chiqarishda tabiiy gaz-
dan foydalanishni kamaytirish hamda 
qayta tiklanuvchi energiya manbalari-
dan foydalanish koʻlamini kengaytirishga 
toʻgʻridan-toʻgʻri xorijiy investitsiyalarni 
keng jalb etishda bu qaror muhim das-
turilamal vazifasini oʻtaydi. 

Tumanda 100 gektar maydonda er-
kin iqtisodiy zona tashkil etilgan.  Mazkur 
hududga qarashli Boʻzachi mahallasida 
“Buxoro Yevro sement” MCHJ tomonidan 
umumiy qiymati 29 million AQSH dollarilik 
investitsiya hisobiga yiliga 750 ming ton-
na sement ishlab chiqarish loyihasi ishga 

tushdi. Yil oxiriga qadar 250 dan ortiq 
yangi ish oʻrni ham yaratiladi. 

Qurilish materiallari ishlab 
chiqarish yoʻnalishidagi “Proft-
komplekt Buxara” MCHJ 
tomonidan sim ishlab 
chiqarish korxonasi 
2024-yilda ishga 
tushiriladi. Loyi-
haning umumiy 
qiymati 7 mil-
lion AQSH 
dollari. Uning 
3,5 million dol-
lari bank krediti, 
qolgani tadbirkorning 
mablagʻi. Loyiha amal-
ga oshirilishi natijasida 10 
200 tonna mahsulot qayta 
ishlanadi va 100  odam ishli 
boʻladi.

“Buxara real moto” MCHJ to-
monidan ishlab chiqarilayotgan 
yuk mototsikllari nafaqat yurtimizga, 
balki qoʻshni davlatlarga ham eksport 
qilinayot gani tumanning investitsiya sa-
lohiyatini yanada oshirmoqda. Korxona 
2017-yilda ishga tushirilgan boʻlib, loyi-
haning umumiy qiymati 14 million AQSH 
dollaridan ortiqroq. Yillik ishlab chiqarish 
quvvati 20 ming dona. Korxonada bugun-
gi kunda 300 dan ziyod kishining bandligi 
taʼminlangan. 

“Petrochem Buxara” MCHJ tomoni-
dan neftni qayta ishlash faoliyati yoʻlga 
qoʻyilgan boʻlib, loyihaning umumiy qiyma-
ti 15 million dollar. Korxona tufayli bugun 
100 dan ziyod fuqaro ish bilan band. 

Tumanda yil yakuniga qadar yana bir 
yirik korxona ishga tushiriladi.  “Sulpho-
tech” MCHJ tomonidan qiymati 8 million 
dollar boʻlgan, tarkibi azot, fosfor hamda 
kaliy komponentlari va mikroelementlar-
dan tashkil topgan kompleks oʻgʻitlar ish-
lab chiqarish loyihasining ishga tushishi 
natijasida 120 ta yangi ish oʻrni yaratiladi.  

Kichik sanoat zonasi tashkil 
etilmoqda

Tumanning  Choʻlquvar mahallasidagi 
5 gektar maydonda kichik sanoat zonasi 
tashkil etish ishlariga joriy yil boshidan 
kirishilgan. Bu kichik sanoat zonasida 
tashabbuskorlar tomonidan umumiy qiy-
mati 40 milliard soʻmlik 8 ta loyiha amalga 
oshirilishi maqsad qilingan. Hozir bu yer-
da “Aka-uka SITI” MCHJ tomonidan neft 
mahsulotlarini saqlash, qadoqlash, gaz 
kondensatini qayta ishlash loyihasi amal-
ga oshirilgan. Muhimi, bu yerda 45 nafar 
fuqaroning bandligi taʼminlanyapti.  

Shuningdek, yaqin kunlarda “Anvarjon 
metall servis 2020” MCHJ tomonidan qiy-
mati 3,5 milliard soʻmga teng boʻlgan quri-
lish mahsulotlari ishlab chiqarish loyihasi 
ishga tushiriladi. 

Xorijliklar bilan maqsadli 
hamkorlik

— Tumanda naslli qoramolchilikni 
rivojlantirish istiqbollari ham inves-
titsiya loyihalari asosida kengaymo-
qda. Jumladan, “Buxoro Agroklaster 
Chorva” MCHJda naslli qoramol zotla-
rini koʻpaytirish, xal qimiz dasturxonini 
sifatli goʻsht va sut mahsulotlari bilan 
taʼminlash maqsadida bir qancha amaliy 
ishlar olib borilmoqda, — deydi tuman 
veterinariya va chorvachilikni rivojlanti-
rish boʻlimi boshligʻi Dilmurod Yusupov.

2021-yilda ishga tushirilgan mazkur 
chorvachilik kompleksi zamon talablari 
asosida jihozlangan boʻlib, viloyatdagi eng 
yirik korxonalardan biri. 2023-yilda maj-
mua navbatdagi investitsiya loyihalarini 
amalga oshirishga kirishdi. Germaniya-
ning naslli qoramollar, urugʻ va embrionlar 
sohasiga ixtisoslashgan “Zve Zuchtvieh-
Export GmbH” korxonasi bilan tuzilgan 
shartnomaga koʻra, shved, simmental va 
qizil daniya zotli 489 bosh qoramol so-
tib olindi. Hozir ushbu naslli qoramollar 
chuqur bilim, tajriba va malakaga ega mu-
taxassislar, zootexniklar nazoratida parva-
rishlanmoqda. 

Parrandachilik istiqbollari

Ayni kunda hududda aholi talab va 
ehtiyojidan kelib chiqib, parrandachilik 
tarmogʻi, parhezbop goʻsht va tuxum 
yetishtirish boʻyicha amaliy ishlar olib 
boril moqda. Tuman 1-sektoriga qarash-
li hududda “Parranda eksport savdo” 
masʼuliyati cheklangan jamiyati tomoni-
dan qiymati 700 ming dollar boʻlgan par-
randachilik komp leksi ishga tushirilgani 
fikrimiz dalilidir. Hozir korxonada 100 ming 
broyler tovuq parvarishlanyapti. Yaqinda 
yana 50 ming tovuqqa moʻljallangan par-
randachilik fabrikasi ish boshlaydi. 

— Korxonamizda 20 nafar ishchi 
mehnat qiladi. 2024-yilning oxiriga qadar 1 
million tovuq boqishga moʻljallangan loyi-
hani amalga oshiramiz, — deydi korxona 
taʼsischisi Farrux Bekmirzayev.  

Bundan tashqari, parrandachilik so-
hasining tuxum yetishtirish yoʻnalishida  
“Vigour export” MCHJ faoliyat olib bormoq-
da. Bu yerda 45 ming tovuq parvarishlash 
uchun umumiy qiymati 1,2 million AQSH 
dollarilik mablagʻ kiritilib, 15 ta ish oʻrni 
yaratilgan. Bu mablagʻning 700 ming dol-
lari tashabbuskor tadbirkorning mablagʻi 
boʻlsa, 500 ming dollari tijorat banki ulushi-
dir. Korxona tomonidan Xitoydan 1000 ta 
tuxum sigʻimiga ega inkubator hamda 180 
tovuqqa moʻljallangan kataklar olib kelinib, 
xonadonlarga tarqatilyapti.

“Hayotimdagi eng yorqin  
voqea”

Mamlakatimizda hunarmandlik, tad-
birkorlik yoʻnalishlarida ish boshlaganlar 
soni ham ortmoqda. Hunarmandlar ora-
sida Prezidentimizning viloyatga tashrifi 
chogʻida shaxsan uchrashgan Shahnoza 
Toʻxtayeva ham bor. Ishbilarmon ayol 
maxsus sovundan turfa gul hamda taqin-
choqlar yasash bilan shugʻullanib, oilasiga 
yaxshigina daromad keltirmoqda.  

— Davlatimiz rahbari bilan uchrashuv 
hayotimdagi eng yorqin voqea boʻldi. Bu 
menga kuch, shijoat va ragʻbat berib, 
oʻzimga ishonchimni mustahkamladi, 
yanada koʻproq motivatsiya oldim, — 
deydi  Shahnoza Toʻxtayeva. — Faoli-
yatimni boshlaganimga  yaqinda bir yil 
boʻladi. Ijtimoiy tarmoqlarda koʻrib, bu 
hunarga qizi qishim ortdi va onlayn tarzda 
oʻrganishga kirishdim. Natijada ishimni 
ham yoʻlga qoʻyib oldim. Hozirgi kunda 
bu hunarni shogirdlarga oʻrgatib, ularning 
bandligini ham taʼminlab kelyapman. Qo-
liplarni bu yurtma asosida Xitoydan sotib 

olishga toʻgʻri  kelardi. Ayni paytda ularni 
oʻzimizning sexda ishlab chiqarishni bosh-
ladik. Hammasi odamning oʻziga bogʻliq. 

Chiroy ochayotgan Cho‘lquvar

Tuman markazidan 15 kilometr uzoqlik-
da, qoʻshni Qashqadaryo viloyatiga yaqin 
hududda joylashgan “Navbahor” mahalla 
fuqarolar yigʻini tarkibidagi Toshquduq 
va Qoʻriqtepa qishloqlarida ayni kunda 
2 ming 900 nafar aholi istiqomat qiladi. 
Choʻlquvarlar hududi yil sayin chiroy ochib, 
aholini qiynab kelayotgan muammolar 
yechimiga eʼtibor qaratilayotgani koʻplarni 
xursand etyapti. 2019-yilda mukammal 
taʼmirlanib, foydalanishga topshirilgan ikki 
qavatli 3-umumtaʼlim maktabi 416 nafar 
oʻquvchini oʻz bagʻriga olgan. Taʼlim dar-
gohiga muqobil energiya taʼminoti uchun 
quyosh paneli oʻrnatilgan. 

 — Xalqimizning talab va murojaatlari-
dan soʻng oʻtgan yili ikki qishlogʻimizning 
har birida 5 kilometr masofadagi ichki yoʻl 
asfaltlangani, koʻchamizda 2,5 kilometr 
uzunlikda piyodalar yoʻlagi barpo etilgani 
zoʻr ish boʻldi, — deydi mazkur mahalla 
fuqarolar yigʻini raisi Nodir Vohidov.  

Hozir 154 nafar bolajon qatnayotgan 
8-maktabgacha taʼlim tashkiloti hamda 
“Doʻstlik” oilaviy shifokorlik punkti tomiga 
ham quyosh paneli oʻrnatildi. Doʻstlik va 
Maʼrifat koʻchalarida yashovchi aholi nomi-
dan hudud tungi chiroqlarini yangilash ta-
labi yuzasidan ish olib borilib, koʻchaning 
qariyb 1 kilometr qismi tungi yoritish 
tarmogʻiga ega boʻldi.

“Besh tashabbus” markazi 
ish boshladi

Navbahor mahallasida “Besh tashab-
bus” markazi foydalanishga topshirilgani 
ertamiz egalari isteʼdodini yuzaga chiqa-
rishda muhim omil boʻlib xizmat qilishi 
shubhasiz.   

— Viloyat hokimligi eʼtibori va ragʻbati 
bilan avvalgi “Doʻstlik” xoʻjaligining eski 
madaniyat klubi tanlanib, qariyb yarim gek-
tar maydonda Buxoro neftni qayta ishlash 
zavodi homiyligida qayta qurish, mukam-
mal taʼmirlash ishlari olib borildi, — deydi 
“Navbahor” mahalla fuqarolar yigʻini yosh-
lar yetakchisi Ilhom Safarov. —  Zamo-
naviy, koʻrkam qiyofaga kirgan ikki qavatli 
inshootda badiiy gimnastika, milliy kurash, 
shaxmat, shashka, stol tennisi, badminton, 
kibersport, shuningdek, axborot texnologi-
yalari, kompyuter savodxonligi, ingliz tili, 
rangli qogʻozlardan gul yasash, musiqa 
va milliy cholgʻu asboblari, tikuvchilik kabi 
toʻgaraklar faoliyat yuritmoqda. Markazda 
kitobsevar yoshlar uchun kutubxona, qo-
laversa, fitnes va trenajyor zali ham bor.  

Darvoqe, bu yangi markaz faoliyati na-
faqat yoshlar, balki 7 yoshdan 70 yoshga-
cha boʻlgan barchaga xizmat koʻrsatishga 
moʻljallangan. Mahallada 30 yoshgacha 
boʻlgan yigit-qizlar soni 1,5 ming nafar-
dan kam emas. Demak, ularni kasb-korga 
yoʻnaltirish, boʻsh vaqtini mazmunli tash-
kil qilish, sogʻlom turmush tarzini targʻib 
etish, kitobxonlikka va sanʼatga, musiqaga 
oshno qilishda mazkur “Besh tashabbus” 
markazining oʻrni va ahamiyati yanada 
 oshadi.

Yo‘lsozlar jonboz — yo‘llar 
soz

Davlatimiz rahbarining 2022-yil 
25-oktabrdagi “2022-2023-yillarda ma-
hallalar infratuzilmasini yanada yaxshi-
lash boʻyicha qoʻshimcha chora-tadbirlar 
toʻgʻrisida”gi qaroriga muvofiq, joriy yil-
da avtomobil yoʻllarini qurish, taʼmirlash 

boʻyicha Qorovulbozor tumanida jami 8 
kilometrga yaqin yoʻlni asfaltlash das-
turga kiritilgan boʻlib, ayni damda bu 
loyiha deyarli yakunlanmoqda.  

Chunonchi, yoʻlsozlar jonbozligi bi-
lan Jarqoq mahallasida 1,8 kilometr 
yoʻl asfaltlangan boʻlsa, Boʻzachi ma-
hallasi ahlining murojaatidan kelib 
chiqib, Murodobod, Ahillik, Barhayot 
hamda Nav bahor koʻchalarining 3,2 
kilometr qismi taʼmirdan chiqarildi va 
asfalt yotqizildi.  

Joriy yilning birinchi yarmida tuman 
yoʻllarida 5,1 milliard soʻmlik taʼmirlash 
ishlari bajarilib, uzunligi 58 kilometrdan 
ziyod qismi asfaltlandi. Umumiy foydala-
nishdagi avtomobil yoʻlining 50 kilomet-
rida kapital va joriy taʼmirlash ishlari, 
shuningdek, ichki xoʻjalik yoʻlining 8,2 
kilometrida joriy taʼmirlash ishlari toʻla-
toʻkis yakunlandi. 

Shu yil yakuniga qadar hududdagi avto-
mobil yoʻlini rekonstruksiya qilish maqsa-
dida qiymati 10 milliard soʻmdan ziyod 
sarmoya oʻzlashtirilmoqda. Bu umumiy 
foydalanishdagi 7 kilometr, ichki xoʻjalik 
yoʻlidan deyarli 11 kilometrda mukammal 
taʼmirlash ishlari amalga oshiriladi, de-
ganidir. 

Shuningdek, Gʻuzor — Buxoro — Nu-
kus — Beyneu yoʻnalishidagi A-380 yoʻli 
bosqichma-bosqich sement-beton bi-
lan qoplanadi. Mazkur loyihani amalga 
 oshirishda Xitoyning “China Road and 
Bridge Engineering” kompaniyasi pudrat-
chi tashkilot sifatida ish olib boradi.

Qorovulbozor tumanidan oʻtuvchi maz-
kur magistralning 150-188 kilometrigacha 
qismida qurilish ishlari boshlanmoqda. 
Qiymati 126 million dollar boʻlgan qurilish 
ishlari 2025-yil oxirigacha yakunlanishi re-
jalashtirilgan.

Shu yil yakuniga qadar 
hududdagi avtomobil 
yoʻlini rekonstruksiya qilish 
maqsadida qiymati 10 milliard 
soʻmdan ziyod sarmoya 
oʻzlashtirilmoqda. Bu umumiy 
foydalanishdagi 7 kilometr, 
ichki xoʻjalik yoʻlidan deyarli 
11 kilometrda mukammal 
taʼmirlash ishlari amalga 
oshiriladi, deganidir. 

Gulichehra DURDIYEVA, 
“Yangi O‘zbekiston” muxbiri

mo‘jiza yaratib Kanalizatsiya tarmog‘i tubdan 
yangilanadi

Qorovulbozorda ichimlik suv taʼminoti 
va kanalizatsiya tizimida yirik loyiha amal-
ga oshirilmoqda. Hamkorlik asosida Turki-
yaning “TUMAS-SEURECA” konsorsiumi 
tomonidan tumanda ichimlik suv tizimini 
rekonstruksiya va modernizatsiya qilish 
boʻyicha loyiha ishlari olib boril yapti. Uning 
asosida Navbahor, Boʻzachi hamda Jar-
qoq mahallalaridagi 3 ta suv taqsimlash 
inshooti rekonstruksiya qilinadi va 68,3 
kilometr masofaga ichimlik suv tarmoqlari 
yotqizish belgilangan. Dastlabki hisob-
kitoblarga koʻra, loyiha boʻyi cha 3,3 mil-
lion dollarlik qurilish-montaj ishlari amalga 
oshi riladi. 

Yana bir loyihaga asosan, tumanning 
kanalizatsiya tarmogʻi tubdan yangilana-
di. 5 ta kanalizatsiya nasos stansiyasi qu-
rilib, 49 kilometrlik kanalizatsiya tarmogʻi 
tortiladi. Bundan tashqari, bir kecha-kun-
duzlik quvvati 2,1 ming kub metr boʻlgan 
kanalizatsiya tozalash inshooti qurish 
rejalashtirilgan. Ushbu ishlarni amalga 
oshirishga 10 million dollar miqdorida 
mablagʻ yoʻnaltirilishi belgilangan.

Qorovulbozor sardobasi

Qorovulbozorda sayyohlarni oʻziga jalb 
qiladigan tarixiy binolar, obidalar koʻp. 
Shu lardan biri Qorovulbozor sardobasidir. 
U XVI asrga mansub boʻlib, shahar marka-
ziga kiraverishda joylashgan. Hovuzining 
diametri 16 metrdan ziyod, gumbazining 
balandligi esa 6,5 metr. Sardoba devor-
larining qalinligi 1,5 metrgacha. Inshoot 
pishiq gʻisht bilan ganch qorishmasidan 
qurilgan. 

Gʻishtlar ustidan saksovuldan tayyor-
langan koʻmir qatlami toʻshalib, ustidan 
tuya junidan tayyorlangan 3 qavat kigiz, 
soʻng pardozlangan 3 qavat mol terisi yo-
pilib, gʻisht terilgan va ganch bilan suval-
gan. Saksovul suvni tuzlardan tozalashda 
filtr vazifasini bajargan boʻlsa, ganch, 
pishiq gʻisht va mol terisi suvning yerga 
ortiqcha shimilib ketishidan himoya qilgan. 

Umuman, Qorovulbozor tumanida mahal-
liy va xorijiy sayyohlarni jalb etish uchun 
barcha imkoniyatlar bor. 

Obod qishloq — 
ozoda qishloq

Darhaqiqat, Qorovulbozor tumanida 
muhandislik-kommunikatsiya tarmoqlari 
shayligi, qurilish-bunyodkorlik ishlari, tad-
birkorlik tashabbuslarini qoʻllab-quvvatlash 
orqali odamlar bandligini taʼminlash, kam 
taʼminlangan oilalarni daromadli qilishga 
eʼtibor qaratilayotgani tufayli yuqoridagi  
yutuqlarga erishilmoqda.  

Jumladan, 2022-yilgi “Obod qishloq” 
dasturiga muvofiq, tuman markazidagi 
Imom Buxoriy mahallasida alohida ma-
halla guzari barpo etildi. Umumiy qiymati 
1 milliard soʻmlik mazkur loyihaga muvo-
fiq, oʻnga yaqin alohida xonalardan tarkib 
topgan inshootda novvoyxona, savdo va 
maishiy xizmat koʻrsatish shoxobchalari, 
goʻzallik saloni, sartaroshxona, pishiriq 
sexi, fitnes klub, tikuv sexi tashkil etili-
shi maqsad qilingan. Guzarda birlamchi 
muhandislik-kommunikatsiya tarmoqlari 
hozirlangan boʻlib, bino va undagi xonalar 
mahalliy tadbirkorlarga “E-auksion” plat-
formasi orqali ijaraga berildi. Bu bilan in-
shootda yigirmadan ortiq kishini ish bilan 
taʼminlash maqsad qilingan.  

Darhaqiqat, sahro bagʻridagi tumanda 
kechayotgan islohotlarning barchasi bu-
gun inson qadri uchun xizmat qilmoqda. 
Aholi bandligi taʼminlansa, sogʻligʻi muho-
fazalansa va uning uchun kerakli sharoit-
lar yaratilsa, albatta, oʻsha joyda ertangi 
kunga ishonch ortadi, islohotlarga daxldor-
lik hissi yuqori boʻladi. Qorovulbozordagi 
har bir harakat ayni shu jihatlarga uygʻun 
kechmoqda.

Bugun mamlakatimizdagi barcha millat va 
elat vakillari emin-erkin, oʻzaro totuv yashashi 
uchun barcha shart-sharoit yaratilgan. Xusu-
san, Prezidentimiz tashabbusi bilan 2017-yil-
dan buyon 30-iyul — Xalqlar doʻstligi kuni 
mamlakatimizda keng nishonlab kelinayo-
tir. Yurtimizda Harakatlar strategiyasi, ke-
yinchalik Taraqqiyot strategiyasining alohida 
dastur, “yoʻl xaritasi”dagi tegishli bandlari va 
yoʻnalishlarda belgilab olingan ustuvor vazi-
falar amalda qoʻllanmoqda. Shu bilan birga, 
“Inson qadri uchun”, “Avval — inson, keyin — 
jamiyat va davlat” kabi ulugʻvor gʻoyalarning 
amaliy natijasi tufayli bugun jamiyatimizning 
barcha jabhasida millatlararo totuvlik va 
bagʻrikenglikning asl mazmun-mohiyati boʻy-
basti bilan namoyon boʻlayotir.

Millatlararo totuvlik g‘oyasi

Millatlararo totuvlik gʻoyasi jahon xalqlari 
uchun umuminsoniy qadriyat. U tinchlik va 
farovonlik kafolati, millatlararo oʻzaro hurmat, 
doʻstlik va hamjihatlikning maʼnaviy asosi. Maz-
kur gʻoya har bir millat vakilining orzu-umidlari, 
iqtidori va isteʼdodi toʻliq roʻyobga chiqishi 
 uchun zamin hozirlaydi. Uni Vatan istiqboli, 
yurt tinchligi, xalq farovonligi kabi umuminsoniy 
maqsadlar sari yetaklaydi. Kuni kecha davlati-

miz rahbarining Oʻzbekiston xalqiga yoʻllagan 
bayram tabrigida taʼkidlanganidek, “Koʻp mil-
latli xalqimiz — bizning eng katta boyligimiz, 
yurtimizdagi millatlar va konfessiyala raro ham-
jihatlik — barcha yutuq va marralarimizning  
mustahkam asosidir”.

Zotan, 150-yil davom etgan mustam-
lakachilik siyosati tufayli Oʻzbekistonga kuchli 
assimilyatsiya qilinuvchi ijtimoiy makon sifati-
da qaralgan. Shu bois, mamlakatimiz hududini 
koʻp millatli makonga aylantirish boʻyicha tari-
xiy jarayonlar amalga oshirildi. Maʼlumotlarga 
qaraganda, 1885-yilda hozirgi Oʻzbekiston 
hududida 18 ga yaqin millat vakillari istiqo-
mat qilgan boʻlib, ularning 11 tasini mahalliy 
xalqlar vakillari, 7 tasini koʻchirib keltirilganlar 
(ruslar, ukrainlar, armanlar, gruzinlar, Rossiya 
yahudiylari, polyaklar, tatarlar) tashkil etgan. 
1926-yilga kelib esa koʻchirib keltirilgan millat-
lar soni 80 ga yetgan. 1959-yilda ularning soni 
113 taga, 1979-yilda 123 taga, 1989-yilda esa 
130 taga yetgan edi.

2023-yilning 1-iyul holatiga koʻra, doimiy 
aholisi soni 36 million 372 ming 276 kishini 

Oliy taʼlim tizimi ham isloh qilinib, milliy va olimpiada 
sport turlariga ixtisoslashgan sportchilar tayyorlash 
boʻyicha xalqaro standartlar joriy etildi. Bunda asosiy 
eʼtibor natijadorlikka qaratilgan boʻlib, respublika va 
xalqaro miqyosda yuksak natijalarga erishgan sport-
chilar va ularning murabbiylarini ragʻbatlantirish tizimi 
yoʻlga qoʻyildi.

Bu kabi oʻzgarishlar haqida uzoq gapirish mumkin. 
Prezidentimizning joriy yil 28-iyuldagi “Jismoniy tarbiya 
va sport sohasi uchun tibbiyot kadrlarini tayyorlash 
hamda sportchilarga tibbiy xizmat koʻrsatish tizimini 
yanada takomillashtirish chora-tadbirlari toʻgʻrisida”gi 
qarori esa bu boradagi tizimli islohotlarni maqsadli 
davom ettirish, sport tibbiyoti sohasida kadrlar tay-
yorlashning zamonaviy usullarini amaliyotga tatbiq 
etish orqali sportchilarga yuqori sifatli tibbiy xizmat 
koʻrsatishni yanada takomillashtirish bilan ahamiyatli 
boʻlmoqda.

Bugun sohaga daxldor va mazkur qaror ijrosidan 
manfaatdor professor-oʻqituvchi sifatida qarorning alo-
hida muhim jihatlariga toʻxtalmoqchimiz. 

Avvalo, qarorning maqsadi juda muhim va dolzarb. 
Yaʼni sport tibbiyoti sohasida kadrlar tayyorlashning 
zamonaviy usullarini amaliyotga joriy etish orqali sport-
chilarga yuqori sifatli tibbiy xizmat koʻrsatish borasida 
yechimini kutayotgan masalalar soha mutaxassislarini 
koʻp yillardan buyon oʻylantirib kelayotgan edi.

Endilikda bu borada bir qator muhim chora-tadbirlar 
amalga oshiriladigan boʻldi. Va eng muhimi, bu ishlar 
bevosita sport taʼlim muassasalari va milliy terma ja-
moalar bilan uzviy ravishda yoʻlga qoʻyiladi. 

Qarorga koʻra, jismoniy tarbiya va sport sohasi 
 uchun sport shifokori va sport diyetologi mutaxas-
sislarini tayyorlash boʻyicha bosh oliy taʼlim muassa-
sasi hisoblanadigan Toshkent tibbiyot akademiyasida 
sport shifokori va sport diyetologiyasi (ovqatlanish ilmi) 
boʻyicha magistratura mutaxassisliklari ochiladi. Tosh-
kent farmatsevtika institutida eksperimental va sport 

farmakologiyasi magistratura mutaxassisligi boʻyicha 
amaldagi oʻqishga qabul qilish davlat buyurtmasi 
parametrlari ikki barobar oshiriladi.

Oʻzbekiston davlat jismoniy tarbiya va sport univer-
siteti huzurida tashkil etilgan tibbiyot fakultetini yanada 
kengaytirish orqali uni Toshkent tibbiyot akademiyasi-
ning Chirchiq filialiga aylantirish, filialda sport tibbiyoti 
va boshqa tibbiyot mutaxassisliklari boʻyicha kadrlar 
tayyorlash tizimini yoʻlga qoʻyish hamda Chirchiq shah-
ridagi barcha turdagi tibbiyot muassasalarini filialga 
klinik-oʻquv baza sifatida biriktirish belgilandi.

Bu esa, oʻz navbatida, sport tibbiyoti yoʻnalishida 
kadrlar tayyorlash boʻyicha ilgʻor innovatsion, ilmiy-
uslubiy texnologiyalarni joriy etish, oʻquv jarayonini 
sport-taʼlim muassasalari va milliy terma jamoalar bi-
lan uzviy bogʻliq holda tashkil etishda muhim ahamiyat 
kasb etadi.

Taʼkidlash joizki, Prezidentimizning 2022-yil 3-no-
yabrdagi “Jismoniy tarbiya va sport sohasida kadrlarni 
tayyorlash hamda ilmiy tadqiqotlar tizimini yanada ta-
komillashtirish chora-tadbirlari toʻgʻrisida”gi qaroriga 
muvofiq, jismoniy tarbiya va sport sohasi uchun sport 
tibbiyoti yoʻnalishini rivojlantirish va kadrlar tayyorlash 
tizimini takomillashtirishning asosiy yoʻnalishlari bel-

O‘zbekiston – umumiy uyimiz
Munosabat

DO‘STLIK VA 
INSONPARVARLIK DIYORI

XALQIMIZNING MUSHTARAK 

EZGU ORZU-UMIDLARI ROʻYOBGA CHIQAYOTIR

Bu mamlakatimiz sportchilarining ishonchli gʻalabasi 
uchun muhim poydevor boʻladi

Asrlardan-asrlarga oʻtib kelgan 
millatlararo totuvlik anʼanalari 
bardavomligini taʼminlash 
maqsadida mustahkam huquqiy 
asos yaratildi. Dunyoning 
koʻplab mamlakatlarida 
multikulturalizm bahslari avj 
olgan bir paytda Oʻzbekiston 
hududida yashayotgan har bir 
millat uchun urf-odati, tili, dini, 
milliy qadriyatlarini saqlab 
qolish va rivojlantirish shart-
sharoitlari yaratildi.

Azizbek AMONOV,
Buxoro davlat universiteti
birinchi prorektori

tashkil etayotgan yurtimizda 130 dan or-
tiq millat va elat vakillari ahil-inoq, bir-biriga 
yelkadosh boʻlib yashab kelmoqda. 

Hamjihatlikning huquqiy 
maqomi

Asrlardan-asrlarga oʻtib kelgan millatlararo 
totuvlik anʼanalari bardavomligini taʼminlash 
maqsadida mustahkam huquqiy asos yara-
tildi. Dunyoning koʻplab mamlakatlarida 

multikultura lizm bahslari avj olgan bir paytda 
Oʻzbekiston hududida yashayotgan har bir mil-
lat uchun urf-odati, tili, dini, milliy qadriyatlarini 
saqlab qolish va rivojlantirish shart-sharoitlari 
yaratildi.

Xalqimizning bagʻrikengligi tufayli koʻplab 
millat vakillariga boshpana berildi. Koreyslar, 
nemislar, armanlar, gruzinlar, mes xeti turklari, 
polyaklar, yunonlar, qrim tatarlari oʻzbek elida 
qoʻnim topdi. Ularning zurriyodi shu zaminda 
tugʻildi, shu yerda taʼlim-tarbiya olib, voyaga 
yetdi. Bugun nafaqat oʻzbeklar, balki boshqa 
millat va elatlarning taniqli siymolari sharafiga 
koʻchalar, istirohat bogʻlari, muassasalarga 
nom berildi, monumentlar oʻrnatildi.

Prezidentimizning 2017-yil 19-maydagi 
“Millatlararo munosabatlar va xorijiy mam-
lakatlar bilan doʻstlik aloqalarini yanada ta-
komillashtirish chora-tadbirlari toʻgʻrisida”gi 
farmoniga binoan, Respublika baynalmilal 
markazi Vazirlar Mahkamasi huzuridagi Mil-
latlararo munosabatlar va xorijiy mamlakatlar 
bilan doʻstlik aloqalari qoʻmitasiga aylantirildi. 
Mazkur qoʻmita zimmasiga jamiyatda millat-
lararo totuvlik va bagʻrikenglikni taʼminlash, 
tinchliksevar siyosatni izchil amalga oshirish 
vazifasi yuklandi. Qoʻmita binosi yonida mil-
latlar va elatlarni hamjihatlikka chorlovchi 
Doʻstlik bogʻi barpo etildi. Turli millat vakilla-
rining milliy madaniyati yanada yuksalishiga 
xizmat qiladigan madaniyat uylari faoliyati 
yoʻlga qoʻyildi. Bugun qoʻmita huzuridagi 140 
dan ortiq milliy-madaniy markaz va 30 dan 

ortiq doʻstlik jamiyati har bir millat va elat 
vakillarining tili, madaniyati, urf-odatlarini 
saqlab qolish, oʻrganish va rivojlantirishga 
koʻmaklashmoqda.

Oʻzbekistonda boshqa millat va elat va-
killari singari koreyslar uchun ham tarixi, 
tili, madaniyati, dini, urf-odat, qadriyatlarini 
oʻrganish, milliy marosim va bayramlarini ni-
shonlash imkoniyati yaratilgan. Koreyslar ona 
tilini oʻrganadi, boshqa etnik birlashmalar 
bilan birga Oʻzbekistonning davlat va milliy 
bayramlari hamda Sollal — koreyscha yangi 
yil, Tano — yoz bayrami va Chusok — hosil 
bayrami kabi milliy bayramlarini nishonlay-
di. Shuningdek, yurtimizda 12 ta oliy taʼlim 
muassasasi, 48 ta maktab va litseyda koreys 
tili oʻqitilmoqda.

Yangi tahrirdagi Konstitutsiyamizda mus-
tahkamlab qoʻyilgan qoida va meʼyorlar aso-
sida nodavlat tashkilotlarning rolini oshirish, 
ularning huquqini kafolatlash orqali fuqarolik 
jamiyati institutlarini rivojlantirishga alohida 
eʼtibor qaratilgani ham qilinayotgan ishlarning 
mantiqiy davomidir.

Orziqib kutilgan 
fuqarolik baxti

Yaqin yillargacha Oʻzbekistonda fuqaroligi 
boʻlmagan koʻp odamlar sarsonu sargardon 
boʻlgani sir emas. Ularning fuqarolik huquqi 
yoʻq edi. Mana shunday notenglikka barham 
berildi. Oʻzbekistonda koʻp yillardan buyon 
yashab, mehnat qilib kelayotgan boshqa 
millat vakillariga Oʻzbekiston Respublikasi 
fuqarolik pasportini topshirish tizimi joriy 

etildi. Masalan, Prezidentimizning 2019-
yil 22-aprel dagi farmoniga asosan, koreys 
millatiga mansub 70 nafar yurtdoshimizga 
Oʻzbekiston fuqaroligi pasporti topshirildi. 
Oʻtgan yillarda ular soni bir necha yuzdan 
ortdi. Bu esa koʻp yillar yurtimizda astoydil 
mehnat qilib, Oʻzbekistonimizni Vatan deb 
qadrlagan insonlarga yanada koʻtarinki ruh 
va kayfiyat bagʻishladi. Ayni paytda mam-
lakatimizda yashayotgan turli millat va elat 
vakillariga teng huquq va erkinliklar berilib, 
davlat va jamiyat boshqaruvi ishlari, ijtimoiy-
iqtisodiy hamda madaniy hayotda faol va er-
kin qatnashishi uchun keng imkoniyat yara-
tildi. Chunonchi, bugun senatorlar, Oliy Majlis 
Qonunchilik pala tasi hamda mahalliy ken-
gashlar deputatlari, vazirliklar, idoralar, kor-
xonalar, tashkilotlar, muassasalar rahbarlari 
orasida turli millat vakillari samarali faoliyat 
yuritmoqda. Shahar va qishloqlardagi oʻzini 
oʻzi boshqarish organlari (qishloq va mahalla 
fuqarolar yigʻinlari va hokazo)ga oʻzbeklar bi-
lan birga rus, tojik, tatar, qirgʻiz, qozoq, ukrain 
va boshqa millatga mansub oqsoqollar (ma-
halla raislari) rahbarlik qilmoqda.

Ko‘p yillik “muz”larning erishi

Yurtimiz bir necha davlat bilan chega-
radosh, shu bilan birga, chegara atrofidagi 
aholi bir-biri bilan bordi-keldili, quda-andali. 
Avvallari shularning chegaradan oʻtolmay, 
hatto yaqinlari taʼziyasiga ham bora ol-
magan holatlar koʻp boʻlgan. Hozir Tojikis-
ton, Turkmaniston, Qozogʻiston, Qirgʻiziston, 
Afgʻoniston va boshqa mamlakatlar bilan yax-
shi qoʻshnichilik, millatlar, xalqlar oʻrtasida 
tinchlik, totuvlik, bagʻrikenglik tamoyilini joriy 
etish siyosati hukm surmoqda. Buni chega-
ra hududlarning erkinlashtirilgani, qardosh 
xalqlar rahbarlarining fuqarolarga siyosiy, 
ijtimoiy, huquqiy va boshqa sohalarda qulay 
sharoit yaratib berayotgani, fuqarolar qoʻshni 
mamlakatda yashayotgan yaqinlari bilan 
uchrashib, diydorlashgani, borish-kelish ja-
rayoni jadallashganida ham koʻrish mumkin. 
Yevropada xavfsizlik va hamkorlik tashki-
lotining kam sonli millatlar boʻyicha oliy 
komissari Lamberto Zanyer bunday deydi:  
“... Hozir mamlakatingiz qoʻshnilari bilan 
chegaralarni ochdi, odamlar emin-erkin ya-
qinlarini koʻrgani boryapti. Bu tashabbuslar-
ning hammasi millatlararo munosabatlarga 
ijobiy taʼsir koʻrsatmoqda. Yurtingizga Oʻsh 
orqali kirib keldik. Fargʻona vodiysida boʻlib, 
bu yerda turli tillarda oʻqitiladigan maktablar-
ga bordik, oʻquvchilar uchun yaratilgan shart-
sharoitlar bilan tanishdik. Oʻzbekistondagi 
taʼlim va boshqa sohalarda xalqaro kelishuv-
ni taʼminlash boʻyicha holat ijobiyligiga guvoh 
boʻldik. Umuman, millatlararo munosabatlar 
yoʻnalishida konstruktiv siyosat yuritilyapti. 
Prezident Shavkat  Mirziyoyev rahbarligida 
mamlakatda bagʻrikenglikni mustahkamlash 
yoʻlida yangi imkoniyatlar ochilmoqda. Ayni 
shu jarayonga bizning tashkilot ham muno-
sib hissa qoʻshishga tayyor”.

Baxtli, tinch-totuv va farovon Oʻzbekistonda 
turli millat va elat vakillari oʻzlarini erkin his 
etmoqda, oʻzbeklar bilan birga qoʻlni-qoʻlga 
berib ishlamoqda, yashamoqda. Oʻzbeklarning 
bagʻrikengligi yurtimizda asrlar davomida 
shakllanib kelgan boshqa xalqlarga hurmat 
koʻrsatish, samimiy, doʻstona munosabatda 
boʻlish borasidagi qadimiy qadriyatlar, umum-
insoniy qarashlarga tayangan holda yonda-
shish anʼanasidan kelib chiqadi. Qolaversa, 
mamlakatimizda barcha millatlar uchun teng 
huquqlilik asosida yuritilayotgan siyosat, 
ularning ona tili, madaniyati, urf-odatlari, qad-
riyatlarini rivojlantirish uchun yaratilayotgan 
keng imkoniyatlar ham muhim ahamiyat kasb 
etmoqda.

Keyingi yillar jismoniy tarbiya va sport 
sohasida katta oʻzgarishlar davri boʻlmoqda. 
Buni birgina sohaga doir taʼlim tizimi tubdan 
takomillashayotgani misolida koʻrish mumkin. 

Jismoniy tarbiya va sport taʼlimi islohotlari 
haqida umumiy mazmunda gapiradigan 
boʻlsak, avvalo, bogʻcha yoshidan sogʻlom 
turmush tarzini targʻib qilish tizimiga oʻtildi. 
Bunda bolalikdan toʻgʻri ovqatlanish va sogʻlom 
turmush tarzini targʻib qilishdan boshlab, 
maktab davrida oʻgʻil-qizlarimiz sport bilan 
shugʻullanishi uchun barcha zarur sharoitlar 
yaratildi. Maktablarda yangi sport zallari barpo 
etilib, mavjudlari tubdan taʼmirlandi, moddiy-
texnik bazasi mustahkamlandi.

Aʼzamjon MAHMUDOV,
O‘zbekiston davlat jismoniy tarbiya va 
sport universiteti dotsenti

gilangan. Xususan, kadrlar tayyorlash boʻyicha ilgʻor 
innovatsion, ilmiy-uslubiy texnologiyalarni joriy etish 
orqali oʻquv jarayonini sport-taʼlim muassasalari va 
milliy terma jamoalar bilan uzviy bogʻliq holda tashkil 
etish, sport tibbiyoti yoʻnalishida kadrlar tayyorlashda 
talabalarning amaliy mashgʻulotlari hamda amaliyo-
tini Respublika sport tibbiyoti ilmiy-amaliy markazida 
tashkil etish orqali dual taʼlim tizimini rivojlantirish juda 
muhim. 

Bunda xorijiy mutaxassislar (sport shifokori, sport 
diyetologi, sport fiziologi, sport farmakologi, sport 
psixologi)ni jalb qilgan holda sport tibbiyoti sohasidagi 
xodimlar malakasini oshirishni tizimli yoʻlga qoʻyishda 
xorijiy davlatlarning ilgʻor tajribasini oʻrganish muhim 
ahamiyat kasb etadi.

Qarorda sport shifokori va sport diyetologi muta-
xassisliklari boʻyicha kadrlar tayyorlash tizimini ta-
komillashtirish borasida ilmiy asoslangan takliflarni 
ishlab chiqish va amaliyotga tatbiq etish, Respublika 
sport tibbiyoti ilmiy-amaliy markazi faoliyatini kengay-
tirish va yanada takomillashtirish orqali sportchilarga 
tibbiy xizmat koʻrsatish infratuzilmasini yaxshilash ham 
koʻzda tutilgan.

Joylarda sportchilarning jismoniy holati va rivojla-
nishini doimiy nazorat qilib borish, ulardagi oʻtkir, su-
runkali kasalliklarni barvaqt aniqlash hamda davolash, 
sport-taʼlim muassasalari, shuningdek, olimpiya va 
paralimpiya sport turlariga tayyorlash markazlarida 
faoliyat olib borayotgan tibbiyot mutaxassislari bilan 
yaqin hamkorlikni yoʻlga qoʻyish hamda ularning pro-
fessional faoliyatiga koʻmaklashish muhim ahamiyatga 
ega.

Shuningdek, sportchilarning kasallik va jarohat-
larini davolash, ularga maxsus hamda kompleks 
tezkor tibbiy xizmatlar koʻrsatish maqsadida tibbiy-
jismoniy tarbiya dispanserlari vazifasini bajarish, 
sportchilarning kasallik tarixini oʻzida aks ettiruvchi 
yagona elektron axborot tizimini yaratish, olimpiya 
va paralimpiya sport turlariga tayyorlash markazlari 
hamda ixtisoslashtirilgan sport-taʼlim muassasalarida 
tayyorlanayot gan professional sportchilarni bir yilda 
ikki marotaba chuqurlashtirilgan tibbiy tekshiruvdan 
oʻtkazish va tibbiy monitoring olib borish sohani yana-
da rivojlantirishga xizmat qiladi.

Biz yuqorida sport diyetologiyasi, yaʼni ovqat-
lanish ilmi haqida gapirdik. Aniqrogʻi, bu borada 
magistratura mutaxassisligi boʻyicha kadrlar tay-
yorlash tizimi yoʻlga qoʻyilishini aytdik. Bu qanday 
ahamiyatga ega?

Sport sohasida ilgʻor davlatlar tajribasidan ham 
maʼlumki, ovqatlanish ilmi sportchi hayotida hal qiluv-
chi ahamiyat kasb etib, uning muvaffaqiyatlari garovi 
sifatida qaraladi. Lekin bizda yaqin yillargacha bu tizim 
deyarli ishlamadi. Hozirgacha bu borada kamchilik-
lar kuzatib kelinar edi. Oʻz vaqtida vitaminlar bilan 
taʼminlash, toʻgʻri ovqatlanishiga eʼtibor berish sport-
chilarning kayfiyati va jismoniy holatiga taʼsir koʻrsatib, 
musobaqa chogʻida gʻoliblikni taʼminlaydigan asosiy 
omil hisoblanadi. Buning uchun esa ilmli mutaxassislar 
zarur. Shu maʼnoda, mamlakatimizda sport diyetolog-
larini tayyorlashning yangi bosqichi yoʻlga qoʻyilishi 
ayni muddao boʻldi.

Bir soʻz bilan aytganda, sport-taʼlim muassasalari 
faoliyati rivojlanishining uzoq muddatli istiqbollarini 
belgilash, ularda olimpiya va paralimpiya sport turlari 
boʻyicha sportchilar zaxirasini tayyorlash uchun zarur 
shart-sharoit yaratish borasida davlatimiz tomonidan 
berilayotgan barcha imkoniyatlardan samarali foy-
dalanish ayni kunda oldimizda turgan dolzarb vazifalar 
sirasidandir.

OVQATLANISH 
ILMIDAN SIFATLI TIBBIY 

XIZMAT KO‘RSATISHGACHA

Boshlanishi 1-betda

“Vasiyatnoma” uni koʻrgan kishidan 
eshi tilganiga koʻra, 1922-yil boshida jadid-
chilik faollaridan biri Hoji Muin Shukrullo to-
monidan eʼlon qilingan. Maqolada mazkur 
kichikkina “Vasiyatnoma”ning asl nusxasi 
yoʻqolib ketgani soʻzlanadi. Shuncha vaqt 
u topilmadimi, endi uni topmoqdan umid 
yoʻq. Vasiyatning mohiyati nima ekani 
maʼlum. U umrning vaqtinchalik ekanini 
anglagan kishi ortida qolayotganlarga 
oʻz orzu-armonlaridan tashqari, vorislar 
uchun eng muhim deb bilganlarini qattiq 
uqtirishdir. Shuning uchun “Vasiyatnoma” 
bizga kerak va uni tiklamoq burchimizdir. 
“Donolarning tirikligida aytgan soʻzlarining 
yarmi vasiyat” degan naqlga amal qilib, 
maʼnaviyatimizning ulugʻ namoyandasi 
merosi bilan tanishish asl “Vasiyatnoma”ni 
bizga taqdim qiladi.

Buning uchun Mahmudxoʻja Behbudiy 
“Tanlangan asarlar”idan joy olgan maqo-
lalarni sinchiklab oʻqishning oʻzi kifoya 
qiladi. Kitobga 1906-1918-yillar oraligʻida 
yozilgan maqolalar kirgan, ular 23 ta. 
Diqqat qaratilsa, ularni Behbudiy oʻttiz 
yoshdan keyin, yaʼni atrof-olamni anglab 
olgan, maʼlum darajada tajribaga ega 
boʻlgan davrida yozgan. Shuning uchun 
ham ulardan vasiyatlar izlash oʻrinlidir. 

“Haq olinur, berilmas!”

Behbudiy hayoti mamlakatda ijtimoiy-
siyosiy keskin oʻzgarishlar davriga toʻgʻri 
keldi. U umri davomida uch siyosiy bos-
qichni koʻrdi. Shuning uchun undan bir 
xillikni talab qilish mumkin emas. Zero, 
dastlab chorizm siyosati va ijtimoiy muhi-
tida yashab, unda Turkiston musulmon-
larining ahvolini oʻz hayoti, turmushida 
toʻla his qilgan, boshidan kechirganlariga 
koʻra hamda Rusiyada harakatda boʻlgan 
siyosiy kuchlarning tub mohiyatini chuqur 
oʻrgangan Behbudiy paydo boʻlsa, soʻng 
Turkiston muxtoriyati, undan soʻng esa 
oʻzi avval rad etgan shoʻro sharoitida millat 
taqdirini halokatdan asrab qolish yoʻllarini 
axtargan zot gavdalanadi. Chorizm haqida 
soʻzlar ekan, Behbudiy “Hozirgi Rusiya 
davlati tariqi hukmronligi (siyosiy tuzumi) 
noqis ekanligiga har bir xabarlik kishi iqror-
dir”, deb yozadi “Xayr ul-umuri avsatu-
ho” (“Ishlarning yaxshisi — oʻrtachasidir”. 
Hadis) nomli maqolasida. Bu noqislikning 
sababi mamlakatda maydonga chiqqan 
har xil siyosiy firqa — partiyalarga 
boʻlingan xalqni idora qilishda “irodai mus-
taqilla” — samoderjaviya, imperator iroda-
sining ustuvorligi va uning imzosi “zakun” 
sanalib, joriy qilinishida edi. 

Mahmudxoʻja Turkiston muxtoriyatini 
zoʻr mamnuniyat bilan qarshi oldi. Le-
kin u muxtoriyatning nechogʻliq zaifligi, 
kuchli dushmanlari uni boʻgʻib tashlash-
ga qodiru hozir ekanini yaxshi bilar edi. 
Shuning  uchun uni faqat yerli xalqlar ning 
birlashmoq lari orqaligina saqlab qo lish 
mumkinligini jon-jahdi bilan tushunti-
rishga, uqtirishga harakat qildi. “Qozoq 
qardoshlarimizgʻa ochiq xat”, “Muhtaram 
samarqandiylargʻa xolisona arz” maqo-
lalarida bu yaqqol koʻrinadi.

“Bovurlar! Bilingki, hozirda Turkistonda-
gi barcha xalqlar uchun muxtoriyat eʼlon 
qilindi va siz bilingki, haq olinur, berilmas. 
Inchunin, muxtoriyat-da olinur, berilmas... 
Biz boʻshlik qilsak va Turkistondagi xalqlar 
birlashib, muxtoriyat yoʻliga saʼy qilmasak, 
albatta, hozirgi qogʻoz ustidagi muxtori-
yatimizni ham yoʻq qilurlar...” Soʻzlarining 
taʼsirini oshirish uchun muallif Qurʼon 
soʻzlari bilan maqolani tugatadi: “Allohning 
ipiga birlashingiz va tarqalib ketmangiz!” 

Holatni tahlil qilib, yaxshi tushunib 
turgan Behbudiy “qogʻoz ustidagi” mux-
toriyatni yoʻq qiluvchi illat milliy birlik va 
ahillikning yoʻqligi, amaldorlarning naf-
soniyat va gʻurur havosiga berilishi ekani-
dan ogohlantiradi, istiqlolni  amaliyotga 
aylantirish uchun turli tabaqalarning 
 ittifoq tuzib, unga xizmat qilishi lozim-
ligini taʼkidlaydi. Jumladan, samarqand-

Millat fidoyilari

liklarga qarata shunday deydi: “Ey hazrati 
ulamo! Ey tujjor, ahli kasaba va agʻniyo! 
Ey gʻayratlik yoshlar! Nifoq va bir-biriga 
dushmanlikni tashlangiz. Xudo haqi, ar-
vohi anbiyo hurmati va bu kunlarda qor-
nini toʻygʻazolmayturgon yetim va bevalar 
haqi, bir-biringiz ila ittifoq etub, jamiyatlar 
barpo qilub, xoliq Xudoning nafigʻa, din va 
millat yoʻliga xizmat etingiz. Millat va xalq 
sizdan xizmat va yaxshilik talab etadur, 
nafsoniyat va gʻurur emas”.

Yuqoridagi soʻzlarda 42-43 yoshli ziyo-
lining jamiyatning nufuzli ulamolari — din 
rahnamolari, katta mulkdorlar tabaqasiga 
qarata mardona daʼvati undagi katta jaso-
ratni, jurʼatni koʻrsatadi. 

Ulugʻ maʼrifatparvar qoʻldan berilgan 
ozodlik oqibatida xalq yuz yillar asirlik 
domida qolib, oʻz qadr-qimmatini, juda 
koʻp moddiy va maʼnaviy zararlar koʻrib, 
ortda qolib ketishidan nadomat chekadi: 
“Aziz hamshaharlarimgʻa, moʻtabar ahli 
vatanim, hammangiz bir boʻlub, xalq va 
dinning rivoji uchun birlashub, oradagi 
nafratlarni tashlab, Xudoning bergan hur-
riyat neʼmatidan naflanmoq harakatida 
boʻlmoq kerak va alʼon (hozirgi holatda) 
bizning harakatsizligimiz hurriyatni ket-
kurub, yana boshqalarga bizni asirlik da-
rajasiga tushurur va yuz yillar ila keyin 
ketarmiz. Bizning avlodimiz hamda xalqi 
olam bizga rahmat oʻrnigʻa laʼnat oʻqurlar”.

Behbudiy bu soʻzlarini hukman toʻgʻri 
soʻzlar deydi. Bu soʻzlari uchun baʼzi yosh-
lar ham, qarilar ham ranjishi mumkinligini 
aytadi. Biroq “toʻgʻrini aytmaguncha, ishlar 
toʻgʻrilanmas”.

Alloma umrining taxminan oxirgi ikki 
yili ilk shoʻro davriga toʻgʻri keladi. Uning 
xorijiy tillarni bilishi, keng mushohada va 
koʻp bilim egasi ekani shoʻrolarning turli 
jabhalarda boshlagan “inqilobiy” ishlariga 
jalb etilishiga sabab boʻldi. U hatto Eron 
va Afgʻoniston davlatlariga konsul qilib yu-
borishgacha taklif etilgan. Biroq Behbudiy 
sogʻligʻi yomonligini bayon qilib bosh torta-
di. Lekin mamlakatda turkistoniylar ning 
maqomiga, sekin-asta oʻz davlatiga ega 
boʻlishi uchun harakat qilish, davlat ish-
larida koʻproq ishtirok etish lozimligini tin-
may uqtiradi. “Oxirinda taassuf bilan iqror 
etamanki, — deb yozadi u, — siyosiy, il-
miy, maishiy va askariy  yoʻllarda zamon 
bizdan koʻp ishlar talab etadur... Ammo 
bizda ishlayturgʻon odam oz va bori ham 
ishlamaydur va yoinki egri ketadur. Bu 
fursatlar oʻtganlaridek oʻtib ketar. Soʻngra 
pushaymonlikdin boshqa qoʻlda bir narsa 
qolmas...”

Milliy davlatchilik uchun 
milliy kadrlar

Maʼrifatli jamiyatning muhim jihatlaridan 
biri malakali kadrlarga ega boʻlishdir. Kadr-
lar tanqisligi yoki umuman yoʻqligining oʻzi 
mamlakat salohiyatining pastligidan dalo-
lat. Xonliklar davrida boshlangan iqtisodiy, 
ijtimoiy va harbiy sohalardagi tanazzul sa-
bab Markaziy Osiyoda XX asrning boshiga 
kelib ham juda koʻp sohalarda zamonaviy 
kadrlar yoʻq hisobi edi. Lekin bu musulmon 
xalqlarining, jumladan, turkistonliklarning 
azaliy jaholatidan dalolat emas. “Tarixdan 
bexabar baʼzi kishilar va yoinki dushman-
lar musulmonlarni avvaldan oxirgʻacha 
nodon, vahshiy koʻrsaturlar. Musulmonlar 
dunyoda hech nima ixtiro qilmadi... derlar-
ki, ul gʻalatdur”, deb yozadi Mahmudxoʻja. 
Uzoq ajdodlarning ilmda dunyoni lol qilib 
koʻrsatgan nashʼu namolari maʼlum. Ular 
“ushbu kungi ixtirolar uchun asbob (asos-
lar) hozirlab qoʻydi”lar. Ammo xalqimiz 
keyingi asrlarda “ixtiroi bashar”dan chet-
da qolgani haqiqat esa-da, maʼrifat bilan 
uygʻonmoq mamlakat qaddini tiklashni 
taʼminlaydi. “Hozir faranglar navbatidur, — 
deb davom etadi Behbudiy. — Bir zamon 
kelurki, navbat boshqalarga tegar, bul dun-
yoning odatidur”. Bu yerda “boshqalarga” 
deyilganda ehtimoliy “bizga” mazmuni bor.

Oʻn toʻqqizinchi yuz yillik oʻrtalarida 
ham Markaziy Osiyo xalqlari dunyodan 

uzilib qolgan, boshqa davlatlar bilan 
muomala va munosabati yoʻq edi. Bunday 
sharoitda chorizm istilosidan soʻng yerli 
xalqlardan ularning manfaatlarini qonun 
asosida himoya qiluvchi kadrlar juda zarur 
edi. “Davlat dumasi nari tursin, sudga va 
rasmiy mahkamalarga kirib, bizni mudo-
faa qiladurgʻan kishimiz yoʻq. Boshimiz 
ogʻrisa doʻqtirga boramiz, ammo dardimiz-
ni aytmoqgʻa til yoʻq. Oʻzimizdin doʻqtir 
yoʻq”. Yana bir oʻrinda: “Imorat qilmoqchi 
boʻlsak, plon-loyihasi lozimki, injinerga 
muhtoj boʻlarmiz. Ammo biz hanuz “mu-
handis” ismini bilmaymiz”, deb yozadi 
 Behbudiy. Shuningdek, u Turkiston meva-
si, donasi, toshi, tuprogʻi, shohi, adras, 
beqasam, alocha kabilari ham Yevropa 
bozorlarida oʻzga ellar dallollari tomonidan 
arzon olib ketilib, bir necha barobar qim-
mat sotilayot ganidan, bunday ishni qilish 
uchun bizning til biladigan, soha ilmidan 
xabardor zamonaviy savdo kishilarining 
yoʻqligidan zorlanadi. Hatto tojir va boy-
larning ilmi tijorat, hisob-buxgalterlik bila-
digan odamlari yoʻqligini qanday baholash 
mumkin edi? 

1913-yilda yozilgan “Ehtiyoji millat” 
maqolasida 30 yil burun Samarqandning 
birgina Yomini mahallasida 300 alochabof 
ishchi boʻlgani, ayni zamonda ulardan 30 
nafari qolgani va yana oʻn yildan keyin ular 
tugab ketishi xavfi borligi taʼkidlanadi. Bu-
larning hammasiga sabab maʼrifat, maorif-
ning yoʻqligi, bilimsizlik edi. “Bu ketishning 

oxiri yamondur, oʻqumoq, oʻqutmoq kerak-
dur. Bolalarga otalardan ilmi diniy va ilmi 
zamoniy meros qolsun”, deydi muallif.

Behbudiy bu muammolarni yechish 
 uchun yoshlarni avval zamonaviy maktablar-
da, soʻng Rossiya dorilfununlarida oʻqitish 
gʻoyasini ilgari suradi. Bizda hatto oddiy 
dorilmuallimin (oʻqituvchilar instituti) ham 
yoʻqligi, ularning bir emas, koʻpini  ochish 
lozimligini davr ziyoli olimlari va mulkdorlari 
oldidagi vazifa sifatida belgilab beradi.

Bizningcha, bu vasiyatlar bizning 
yangi Oʻzbekiston sharoitiga kelibgina 
davlat tomonidan bir qadar ado etilmoq-
da. Maktab taʼlimi ishlari isloh qilinmoq-
da, Prezident maktablari, ijod va ilmga 
yoʻnaltirilgan maxsus maktablar joriy 
etilishi keng koʻlamda yoʻlga qoʻyildi. 
Ayniqsa, oliy taʼlim muassasalarining 
soni va qamrovi ortishi, xususan, xorijiy 
mamlakatlar oliy taʼlim muassasalarining 
filiallari ochilishi, qoʻshma taʼlimlar, shu-
ningdek, nodavlat universitetlar ochilish-
iga yoʻl berilishi zamonaviy kadrlar tarbi-
yalanishida muhim ahamiyat kasb etadi. 
Prezidentimiz tomonidan har yili iqtidorli 
yoshlardan 500 nafarining chet eldagi 
nufuzli universitetlarda taʼlim olishi uchun 
mablagʻ ajratilayotgani milliy, zamonaviy, 
yuksak malakali kadrlar tayyorlanishida 
yangi sahifa ochishi shubhasiz. Bu ishlar 
xalqimizning asriy orzulari, Behbudiydek 
maʼrifatparvarlar armonlarining roʻyobga 
chiqishi dalilidir.

Usuli jadidiya maktablari

Bugun zamonaviy oʻzbek maorifi, 
pedagogikasining asoschisi kimligi haqi-
da oʻylansa, buning javobi Mahmudxoʻja 
Behbudiy deyilsa, adolatdan boʻladi. 
 Uning “Kitobat ul-atfol”, “Kitobi muntaxa-
bi jugʻrofiyai umumiy” kabi darsliklari oʻz 
davri taʼlimida qanchalik ahamiyat kasb et-
gan boʻlsa, “Padarkush” dramasi va maqo-
lalari tarbiyaviy xarakteri bilan pedagogika 
fani shakllanishiga undan ham koʻproq 
xizmat qildi, deya olamiz.

Behbudiyning pedagoglik faoliyati umu-
miy jadidchilik harakatining bir qismi boʻlib, 
Yevropada kechayotgan jamiyatni moder-
nizatsiya qilish, zamonaviylashtirishning 
sharqona koʻrinishidan iborat edi. Shuning 
uchun ham maktablar islohoti va mamlakat 
taraqqiyoti masalasi uning chiqishlarida 
uygʻun olib boriladi. “Boshqa millatlarga 
qaralsa, koʻrilurki, muntazam maktablari 
bor va avval maktabda diniy ilm ustida 
dunyoviy ilm va fanlar ham oʻqilur. Chunki 
 “du n yoda turmoq uchun dunyoviy fan va ilm 
lozimdur. Zamona ilmi va fanidan bebahra 
millat boshqa millatlarga poymol boʻlur”.

Yana bir oʻrinda u deydi: “Millatlar 
taraqqiyigʻa bir necha sabablar boʻlub, 
tub sababi ulamo va agʻniyoning hamiyat 
va gʻayratlaridur”. Bu yerda hamiyatli ilm 
ahli zamonaviy bilimlarni oʻzlashtirib, uni 
yoshlarga yetkazishi, gʻayratli mulk ega-
lari esa ularni, umuman, taʼlimni qoʻllab-
quvvatlashi bilan taraqqiyotga erishilishi 
haqida gap bormoqda.

Jadid maktablarining mohiyati Beh-
budiy tomonidan qisqa va loʻnda qilib 
shunday talqin qilinadi: “... Zamona har 
kuni yangilashur. Yangi ilm va yangi fikr-
lar va fununi zamoniyani darbar (oʻzida 
saq lagan, tashuvchi) qilgan odamlarni ta-
lab qilur”. Binobarin, ana shunday odam-
larni oʻqitib, tarbiyalab yetishtirish jadid 
maktab larining maqsadi boʻlgan. Lekin 
“johilona taassublik”ka berilgan, qadim-
chilar hisoblangan kishilar bu maqsad 
mohiyatini tushunmas, jiddiy qarshiliklar 
qilar edilar. Ularga qarshi Behbudiy bir 
ogʻiz soʻz bilan “Kelar zamon uchun hozir-
lanayluk, oʻtgan zamon uchun emas”, 
deya javob beradi.

Behbudiyning Turkiya, Misr, Qrim, 
Kavkaz, Qozon, Rossiya, Yunoniston, 
Bolgariya, Avstriya, Germaniya, Ukraina, 
Saudiya Arabistoni, Suriya va boshqa bir 
qator yurtlarda boʻlib, ulardagi hamda Is-
moilbek Gʻaspirali kabi jadidchilik asos-
chilaridan taʼlim haqidagi maʼlumotlar 
olgani maktablar islohoti borasidagi qa-
rashlarini mukammallashtirdi. Taʼlimda 
ilgʻor mamlakatlarning ijtimoiy, iqtisodiy 
va harbiy sohalarda ham peshqadam-
ligiga havas bilan qaradi. Turkiston 
ham ana shunday davlatlar qatorida 
boʻlishini orzu qildi. 1914-yilda “Oyina” 
jurnalida bosilgan “Muhtaram yoshlarga 
murojaat”ida nadomat bilan shunday fikr-
larni yozadi: “Yer yuzidagi barcha millat-
lar oʻz bolalarini(ng) ibtidoiy tarbiyasigʻa 
va maktablarning har jihatdan intizomi va 
akmoliga ahamiyat berub, bolalarini milliy 
va diniy ruhda mukammal yetushdurarlar. 
Aning uchundurki, oʻzga millatlar diniy va 
milliy hissiyotga molik boʻlub, har ishda 
diyonat va milliyatni muqaddam tutarlar”. 
Behbudiy bu hissiyotlarni vatanparvarlik 
omili sifatida tushunadi. Muallif dunyo-
dagi urushlar va iqtisodiy tortishuvlarni 
oʻsha diyonat va milliyat hissiyoti natijasi 
sifatida koʻradi. Turkiston xalqida bunday 
hissiyotning yoʻqligidan qaygʻuradi.  Uning 
fikricha, bu hissiyotni maktablar tarbi-
yalashi kerak. Jadidlar ustozi maktablarni 
“taraqqiyning boshlangʻichi, madaniyat 
va saodatning darvozasi” hisoblaydi.

Illatlardan 
xalos bo‘lish g‘oyasi

Behbudiy kelajakni “tamaddun asri” 
deb ataydi. Bunday davrda zamonaviy 
ilm larsiz, quruq, chirik dunyoqarash bilan 
yashab boʻlmaydi. Shuning uchun u jadid 
maktablarida koʻproq zamonaviy-dunyoviy 
fanlarni oʻzlashtirishga diqqat qaratadi. 
Dunyoviy fanlarni esa jahonning taraqqiy 
qilgan xalqlari ilm-fani orqali oʻrganish 
koʻzda tutiladi. Shuning uchun ham rus, 
nemis, fransuz, ingliz, italyan, arab, 
yapon tillaridan birini, bu tillar mutaxassisi 
boʻlmasa, Kavkaz yoki Qrim adabiy tillari-
dan birini oʻrganish shart deb belgilaydi u. 
Ulugʻ maʼrifatparvar yoshlarni zamon bilan 
hamnafas boʻlishga, zamonaviy ilmlarni 
oʻrganishga shu qadar koʻp tashviq qila-
diki, bugungi kunda ham bu fikrlar oʻz aha-
miyatini yoʻqotmagan. 

Behbudiyning zamonaviy ilmlarga 
daʼvati hamon dolzarb boʻlgani kabi ularni 
egallashda monelik qiladigan illatlardan 

ham xalos boʻlmadik, balki ular ortmoq-
da. Taraqqiyotga toʻsiq boʻladigan illatlar 
 uning nazdida quyidagilar:

Birinchisi, toʻy va aza dabdabalariga 
berilish. Bu illatlar sil yoki moxovlikdan 
ham yomon, inqirozga, tahlikaga, jahan-
namga sabab boʻluvchi, xonavayron va 
gʻarib etuvchi illatlar sifatida Behbudiy to-
monidan juda koʻp marta taʼkidlanadi. Toʻy 
xoh nikoh boʻlsin, xoh xatna — xalqimizda 
oʻlmaguncha qutulib boʻlmaydigan balo 
boʻlsa, azada goʻyoki oʻlikning hurmati si-
fatida yetimlarning yoki bevalarning holi 
oʻylanmasdan, baʼzan qarzlarni ado qilish-
ni ham unutib, ayniqsa, qarz olib qilinadi-
gan xarajatlar millat uchun kulfat ekanidan 
nadomat chekadi. Xudoyi, xayrot, yirtish 
va hokazo sarf-xarajatlar nafaqat isrof, 
balki katta gunoh sifatida tushuntiriladi. 
Negaki, bu xarajatlar xalqning foydasiga, 
mamlakatning taraqqiysiga, millatning 
yuksalishiga emas, uning xorlikka mah-
kum etilishiga bois boʻladi.

“Bir necha boyvachchani bilarmanki, 
— deb yozadi Behbudiy, — eng qattiq xiz-
matlarga giriftor. Sababi nedur — ilmsiz-
lik. Holbuki, alarning toʻyiga atosi 5 ming 
soʻm sarf etib edi”. Toʻy yoki aza dabda-
basi hech kimga hech narsa bermaydi. 
Bular baʼzan boylarning bir-ikki kun no-
mini chiqarsa ham, tez unutiladi. Shuning 
uchun “Boshqa millatlarning boylari faqir 
va yetimlar uchun maktab va dorilfununlar 
soladurlar, faqir va yetimlarning oʻqumogʻi 
uchun  vaqf-istependiyalar tayin qilur. 
Boshqa millat miliyoʻnerlari maktabi ila 
istipediyasi-la, idora qilaturgan gazet va 
majallasi-la, bino qilgan dorilojizini, barpo 
qilgan jamʼiyati xayriyasi-la faxr qiladur”. 
Bu soʻzlar oʻz davrida ibrat uchun edi, al-
batta. Bizda hozirgi kunlarda ham shun-
day fidoyilar bormi? Bor boʻlsa ham, besh-
oʻndan oshmas. 

Ikkinchisi, soxta obroʻ va hasham ishti-
yoqi. Har qanday soxtalik aslida nuqson-
ni, ojizlikni, notavonlikni xaspoʻshlashga 
urinishdir. Soxta obroʻ va hashamga ruju 
qoʻyish kishini haqiqatdan uzoqlashtiradi 
va oxir-oqibat xorlikka mubtalo qiladi. 
Behbudiy bu masalada ham juda koʻp 
toʻxtaladi. Jumladan, uning “Zoʻraki boy” 
maqolasida keltirilgan ibratli hikoya na-
faqat davr ahli, balki bugungi soxtakorlik-
ka berilgan kishilarga ham tanbehdir. 

Uchinchisi, vaqtni zoye qilishdan 
qaytarish. Behbudiy vaqt qadrini ilm va 
unga amal qilingan foydali faoliyat bilan 
bogʻlaydi. Lekin hayotda foydasiz hara-
katlar bilan umrini oʻtkazayotgan kimsalar 
ham borki, ularning hasratidan jamiyatning 
ilgari ketishi, taraqqiyotiga zarar yetadi. 
Behbudiy buni koʻpkari misolida zikr etadi: 
“Oʻn-yigirma chaqirimga toʻy boʻldimi, har 
kim ishini, dehqonchiligini qoʻyub, otlanib 
koʻpkariga ketar. Dehqon uchun oltundan 
aziz vaqt favt boʻldi, ketdi. Ekin birgina kun 
keyin sepilgan uchun pishmay qolar. Birgi-
na kun soʻngra yigʻilgan uchun yogʻinga 
qolib, baʼzan xirmanlar chirib ketar”.

Muallif maʼlum bir shaharda yahudiylar 
oʻliklarini oqshom eltib koʻmishlarini esla-
tib, bunga ularning kunduz odamlarni ish-
dan qoldirmaslik maqsadi sabab ekanini 
taʼkidlaydi. Bizda boʻlsa, toʻy, maʼrakalar 
uchun haftalar, baʼzan oylar uvol ketishi-
dan ozorlanadi u. Shuningdek, yoshlarni 
vaqtning qadriga yetishga, vaqtni imkon 
qadar ilm-fan oʻrganishga sarflashga 
daʼvat etadi.

Toʻrtinchisi, rishva — pora berish. 
Pora Behbudiy va undan oldin oʻtganlar 
tilida rishva deyiladi. Koʻpincha, rishva 
oluvchilar qoralanadi. Lekin Behbudiy 
rishva beruvchilarni laʼnatlaydi. Chunki 
ular zamona ilmini bilmaganidan, oʻzga 
millat vakillari boʻlgan amaldorlar oldida 
ojizliklaridan pora berishga majbur boʻladi. 
Ishini pora bilan bitkazgan notavon bir umr 
shu aqidada qoladi, yaʼni porasiz ish bit-
masligiga oʻrganib, kelajagini qorongʻi qilib 
qoʻyadi.

Beshinchisi, ilm ahliga nopisandlik. 
Koʻp bilgan dunyoni koʻproq anglashi 
ayni haqiqat. Dunyoni anglagan hamma 

 yutuqlar ortida ilm turganini ham tushu-
nadi. Dunyodagi katta yutuqlarning ham-
masi ham shundan. Kichik moddiy muvaf-
faqiyatlar avomnigina emas, haqiqiy ilm 
ahli boʻlmaganlarni ham chalgʻitadi. Haq-
iqiy taraqqiyot, chin yutuqlar uchun haqi-
qiy ilm ahlini tarbiyalab yetishtirmoq lozim. 
Avom ilm ahliga ergashsagina, haqiqiy 
taraqqiyga, yutuqqa erishiladi, degan xu-
losaga keladi Behbudiy va deydi: “Boshqa 
millat ulamosiga tobe ekan, bizning ula-
mo bilʼaks avomgʻa tobedur. Buning oxi-
ri xarobdur. Yigirma-oʻttuz sana soʻngra 
yana yomonroq boʻlur, musulmonlik ilm va 
odob ila qoim, millat axloq, fazl va hunar 
ila boqiy qolur”.

Yuksak madaniyatli va 
maʼnaviyatli 

jamiyat orzusi

Behbudiy fikrlarini umumlashtirib xu-
losa qilinadigan boʻlsa, Turkiston xalqining 
har bir aʼzosini oʻqimishli, milliy qadriyatlar 
jonkuyari, oʻzligini anglagan, jahon ilm-fani 
va madaniyati yutuqlaridan bahramand, 
ular istifodasiga qodir, milliy taraqqiyotga 
monelik qiluvchi illatlardan xalos boʻlgan 
va ularga qarshi kurashuvchi shaxslardan 
iborat bir jamiyat, yaʼni yuksak madaniyatli 
va maʼnaviyatli jamiyat orzu qilingan. “Oh! 
Biz qanday keyin qolganmiz. Xalqi olam 
usuli jadid va ilmi zamoniy ila osmonlarga 
uchar, biz hanuz bir-birimizni takfir (kofir-
ga chiqarish) va talʼin (laʼnatlash) ila vaqt 
oʻtkarurmiz”, deydi u. Koʻzlangandek jami-
yat aʼzolari boʻlishlari, jahonda munosib 
oʻrin egallashlari uchun millatdoshlarining 
ikki emas, toʻrt tilni bilishlari lozimligi kun 
tartibiga jiddiy masala qilib qoʻyiladi.

Maʼnaviy yetuklik, madaniy barkamollik 
oʻzlikni anglashdan boshlanadi. Oʻzi yoki 
farzandi ismining boshqalar tomonidan 
notoʻgʻri atalishi, yozilishiga qarshi tura 
olmaydigan, uni toʻgʻrilashga kuchi yet-
maydigan odamdan qanday qilib yetuk-
lik, barkamollik kutish mumkin? Shuning 
uchun ham Behbudiy bu masalani alo-
hida muammo sifatida koʻtarib chiqadi. 
Abdusamadni Absamat, Absat deb, Yod-
gorni — Jodigar, Lutfulloni — Nutfulla deb 
yozish mirzolarning savodsizligi tufayli yu-
zaga kelsa ham, bunga ism egasining ilm-
sizligi va didsizligi sabab. Xuddi shunday, 
doʻkon va korxonalarning nomlarida ular 
egasi qoʻygan nomlarning “Abdukodir”, 
“Patxulla”, “Obduraxmon” kabi buzib yozi-
lishi yoxud bolalarga Norqul, Toshmurod, 
Boltaqul kabi maʼnosiz ismlar qoʻyilishi 
ham maqsadga muvofiq koʻrilmaydi. Bu-
larning tuzatilmasligiga aybdor kim? Beh-
budiy aybni jamiyatdagi jaholatga qoʻyadi. 
“Bir zamon bu gʻalat ismlarni toʻgʻri yozib 
mahkamaga berilsa, mahkamadan toʻgʻrini 
gʻalat deb qaytararlar...” Bu muammolar 
hanuz bor emasmi?

Zamonaviy, madaniyatli kishining fazilat-
laridan biri sanʼat orqali estetik saviyasini 
oshirib borishdir. Bunda teatr eng maqbul 
sanʼatdir. Chunki unda juda koʻp sanʼatlar 
birlashadi. Shuning uchun ham Behbudiy 
unga alohida eʼtibor qaratadi: “Teyotr 
bir nav maktab hukmindadur”. “Teyotr-
xonalari masxarabozxona boʻlmay, balki 
ibratxonadur. Va anda mushaxxis (aktyor) 
boʻlaturgonlar oʻyunchi va masxaraboz 
boʻlmay, balki mushaxxis va muallimi ax-
loqdurlar”. Behbudiy bu sanʼatning nozik 
xususiyatlari haqida ham mulohazalar 
bildiradi: “Teyotr uchun muharrirni(ng) 
(dramaturg) ne qadar chuqur oʻylaguvchi 
zarif va nazokatligi lozim boʻlsa, mushax-
xislarning ham tovono va muqallid va har 
nimarsani oʻzidek qilib koʻrsatguvchi, nuk-
tadon boʻlishi lozim boʻlub, bul alohida bir 
sanʼatdurki, ovrupolilar munga ham alohida 
maktab ijod qilganlar”.

Behbudiy teatrni tushunmay, uni din 
yoʻli bilan man qilishga urinuvchi kimsa-
larga “Padarkush”ni misol qilib: “Muhta-
ram hamshaharlarimizdan rijo etarmiz-
ki, kelib koʻrgonlari gunah boʻlgon joyini 
koʻrsatsalar”, deydi. Umuman, din himoya-
chisi sifatida ham Behbudiy yoshlarga 
dunyoviy ilmlarni puxta oʻrganish diniy 
eʼtiqodni kuchaytirishi toʻgʻrisida misollar 
keltirib oʻgit beradi: “Zotan, islomiyat shun-
day bir dini matin va qobili taraqqiydurki, 
na qadar ilmi zamoniy koʻp oʻqusa, insonni 
yana dini islomga aqidasi shuncha mus-
tahkam boʻlur”.

BEHBUDIYNING

Biz ulugʻ bir ajdodimizning yoʻqolgan kichik “Vasiyatnoma”sini topa olmasak ham, 
uning aslini anglamoqqa qasd qilgan edik. Vasiyatnoma insonning orzu-armonlari 
ifodasi ekan, ularni vasiyat sohibining dunyoqarashi, fikrlari, soʻzlari va amallari 
anglatadi. Ulugʻlarning maqsad, gʻoyalari ham ulugʻ boʻlishi “Vasiyatnoma”si 
mazmunini ham ana shunday darajaga olib chiqadi. Mahmudxoʻja Behbudiy 
dunyoqarashi, fikrlari, soʻzlari va amallari uning orzu-armonlarini, bizga nimalarni 
vasiyat qilganini anglatadi. Biz ulardan qaysilarini ado qildik, qaysilari hamon ado 
etilishini kutmoqda? Ajdodlarga sodiq avlodlar vasiyatlarni munosib ado etadilar.

vasiyati
Turkiston xalqlarining hurriyati va 
taraqqiysiga borini safarbar qilib, 
millatlarning ustozi va peshvosiga 
aylangan, fidoyilik namunasini 
koʻrsatgan buyuk maʼrifatparvar 
Mahmudxoʻja Behbudiy uchun 
qaygʻurgan ziyolilar uning qaqshab 
turgan siymosi hamda oʻtli nidosini bir 
kichik “Vasiyatnoma” orqali namoyon 
etmoqqa harakat qildi.

Nafas SHODMONOV,
filologiya fanlari doktori, 
professor, O‘zbekiston 
Yozuvchilar uyushmasi aʼzosi

6 2023-yil 1-avgust, 151-son YANGI O‘ZBEKISTON

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:

Oʻzbekiston Respublikasi 
Vazirlar Mahkamasi

Bosh muharrir: 
Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-846.
43690 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 

Toshkent shahri, 
Matbuotchilar koʻchasi, 32-uy

Navbatchi muharrir: Xayriddinmurod Abulfayzov

Dizayner: Xurshid Abdullayev

Topshirildi — 23:20Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz Veb-sayt: www.yuz.uz: (71) 233-47-05


